
КИРИШ

Диссертация мавзусининг асосланиши ва унинг долзарблиги. Бозорлар, савдо бинолари ва иншоотлари Республикамиз ижтимоий–иқтисодий ривожланиши ва архитектурасининг шаклланишида ҳал қилувчи аҳамиятга эга ва уларнинг фаолияти иқтисодий жараёнларнинг жадаллашишига ва ўзгаришига юқори даражада таъсир кўрсатиб келмоқда. Буни, масалан, деҳқон бозорлари савдоси ҳиссасидаги жами чакана товар айланишининг бугунги кунда 38 %  дан ошиб кетганлигидан ҳам билиб олиш мумкин. Ўзбекистонда бозорлар ва улар архитектурасининг ғоят муҳим эканлигини таъкидлаб Республикамиз Президенти Ислом Каримов: "Бозор ҳаётимиз кўзгуси бўлиб қолиши керак. Биз бозорга бефарқ қарамаслигимизнинг боиси шундаки, фуқароларимиз маошларининг кўп қисмини шу ерда сарфлаяптилар" [1 деб, бу соҳанинг нечоғлик аҳамиятли эканлигини кўрсатиб берган эди.
Деҳқон бозорлари халқимиз ижтимоий–иқтисодий ҳаётида муҳим аҳамиятга эга. Бу ҳақда Республикамиз Президенти И.А. Каримов шундай деган эди: "Барчамизга яхши маълумки, ҳаётимизда, рўзғоримизда, турмуш тарзимизда, ҳар қайси оила, ҳар қайси инсоннинг турмуш тарзида бозорнинг ўрни катта. Деҳқон бозорлари нафақат деҳқон ўз маҳсулотини сотадиган жой, аслида деҳқон бозорлари биз тасаввур этганимиздан ҳам кенгроқ мазмунга эга. Биз бозорларимизда қадимий анъаналарнинг тикланиши, яъни улар одамларнинг муомала маркази бўлиб қолиши тарафдоримиз" [3].
Сир эмаски, бугунги кунда деҳқон бозорлари ва супермаркетлар ўртасида зимдан рақобат бошланиб кетган. Супермаркетлар савдо–сотиқнинг янги, қулай шакли сифатида ижтимоий–иқтисодий ҳаётимизга тобора чуқурроқ кириб келмоқда. Бозорлар–чи? Улар ўзларининг архитектуравий ечимлари ва иш фаолиятини замонавий талабаларга монанд қайта қурмас экан бу рақобатга бардош бериши қийин кечади. Бозорларнинг рақобатбардошлигини оширишнинг муҳим бир шарти эса, уларнинг савдо тармоғи ва меъморий ечимларини қайта кўриб чиқиш ва мукаммалаштиришдир.
Дарҳақиқат, бозорлар тармоғи ва меъморчилигини тўғри ташкил қилиш замонавий архитектура ва шаҳарсозликнинг энг долзарб муаммоларидан бири бўлиб қолмоқда. Бу соҳада кўпгина муаммолар тўпланиб қолганки, уларни ўрганиш ва таҳлил қилиш соҳа ривожи ва  Ўзбекистон архитектураси учун фойдадан ҳоли эмас. 
Ўзбекистон Республикаси Президенти И.А. Каримовнинг "Жаҳон молиявий–иқтисодий инқирози, Ўзбекистон шароитида уни бартараф этишнинг йўллари ва чоралари" китобида белгиланган вазифалардан келиб чиққан ҳолда мазкур диссертацияда бозорлар ва савдо бинолари архитектурасининг иложи борича тежамли иқтисодий ечимларини излаб топиш, савдо бинолари ва бозорларни аҳолига фойдаланиш учун қулай ва осон бўлган жойларга жойлаштириш масалаларига эътибор бериш кўзда тутилган [3]. 
Республикамиз ҳукумати Ўзбекистон Мустақиллик йилларининг биринчи кунлариданоқ бозорларнинг ривожланишига ва аҳолига савдо хизматини ташкил этишга алоҳида эътибор билан қараб, Республикада бу соҳани ривожлантиришга, бозорлар ва савдо иншоотлари тизимини ва унинг моддий–техник базасини мустаҳкамлаш, такомиллаштириш ва замонавийлаштириш ишларига, унинг архитектурасини замонавий талаблар асосида шакллантириш ва қуриш ишларини жадал қадамлар билан ривожлантириб юборди. Айниқса, бу соҳада, яъни аҳолига савдо хизматини кўрсатиш учун замонавий бозорларни қуриш ишлари нафақат пойтахт Тошкентда, балки Республикамиз вилоятлари ва туманлар марказларида, жумладан Самарқанд шаҳрида ҳам янги савдо ва бозорлар бинолари қурилди.
Аҳолига савдо хизматини кўрсатиш тизимидаги ислоҳотларни янада чуқурлаштириш, Республикада жаҳон талаблари даражасидаги юқори технологияларга ихтисослаштирилган савдо иншоотларини шакллантириш, илғор савдо технологияларини ҳаётга кенг жорий этишнинг ташкилий, молиявий–иқтисодий ва ҳуқуқий шарт–шароитларини вужудга келтириш мақсадида 2004 йил 26 февралда "Аҳолига савдо хизматини кўрсатиш тизимини янада ислоҳ қилиш чора–тадбирлари туғрисида" Фармон эълон қилинди. Бу фармонда нафақат савдо тизимига замонавий технологияларни жорий қилиш, балки бозор ва савдо иншоотлари архитектурасини ҳам замонавийлаштириш, такомиллаштириш ва меъморий–бадиий, дизайн ечимларини яхшилашга ҳам алоҳида эътибор берилган [4]. Бу эса ўз навбатида мазкур диссертация мавзусининг долзарблигини асословчи шартларнинг биридир.
Тадқиқот объекти ва предмети. Ўзбекистон тарихий шаҳарларида қурилиб бизгача сақланган ва сақланмаган анъанавий бозорлар ва савдо иншоотлари (тимлар, тоқлар, чорсулар ва растагоҳлар) ҳамда улар асосида қурилган замонавий  бозорлар мазкур диссертациянинг тадқиқот объектлари ҳисобланади.
Тадқиқот предмети эса ушбу биноларнинг типологияси ва архитектурасини ўрганиш, улардан замонавий меъморчиликда фойдаланишнинг самарали йўлларини аниқлашдан иборатдир.
Диссертациянинг мақсади ва вазифалари. Ўзбекистоннинг тарихий бозорларининг савдо бинолари архитектурасининг шаклланишидаги тарихий анъаналарини тадқиқ қилиш ва аниқлаш асосида улардан замонавий меъморчиликда фойдаланиш бўйича таклифлар ишлаб чиқишдир.
Ушбу мақсадга эришиш учун қуйидаги илмий вазифалар белгилаб олинди:
· Ўрта Осиёда савдо бинолари ва иншоотлари ҳамда бозорлар архитектарасининг тарихий шаклланиши жараёнини ўрганиш:
· Тарихий бозорлар ва савдо биноларининг типологияси ва уларнинг меъморий ечимларини тадқиқ қилиш;
· Собиқ Иттифоқ даври  ва  Мустақиллик  йилларида қурилган  савдо  бинолари-нинг меъморий хусусиятларини ўрганиш, замонавий бозорлар ва савдо иншоотлари меъморий–режавий, композициявий ва бадиий ечимларини таҳлил қилиш;
· Тарихий бозорлар–савдо биноларидан замонавий  меъморчиликда фойдаланиш бўйича таклифлар ишлаб чиқиш.
Тадкиқотнинг илмий янгилиги. Ўзбекистон тарихий бозорлари–савдо бинолари архитектураси тадқиқ қилинди ва улардан замонавий меъморчиликда фойдаланиш бўйича таклифлар ишлаб чиқилди ва бозорлар архитектурасига  доир тавсиялар берилди.
Тадқиқотнинг асосий масалалари ва фаразлари. Тадқиқотнинг асосий масалаларига тадқиқот объектига кирган биноларнинг шаҳарсозлик, меъморий–режавий ва ҳажмий ечимларини ҳамда меъморий композицияларини тадқиқ қилиш асосида улардан замонавий меъморчиликда фойдаланиш бўйича таклифлар ишлаб чиқиш киради.
Тадқиқот мавзуси бўйича адабиётлар шарҳи (таҳлили). Диссертацияда кўтарилган мавзу бўйича адабиётлар мавжуд бўлсада, уларда мазкур ишнинг тадқиқот предмети ёритиб берилмаган. Уларга А. Анарбоевнинг “Благоустройство средневекового города Средней Азии” (Т., 1981) китоби, М.К. Ахмедовнинг “Ўрта Осиё меъморчилиги тарихи” (Т., 1995) китоби, О.Г. Болшаковнинг “Город в конце VIII–начале XIII в.” (Л., 1973) китоби, Ю.М. Гарамовнинг “Архитектурно–планировочные решения крытых рынков для ройонов с жарким климатом” (М., 1975) мавзуидаги номзодлик диссертацияси автореферати, А. Захаровнинг “Историко–архитектурное наследие города Ош” (Ош, 1997) китоби, Р.Г. Клавихонинг “Дневник путешествия в Самарканд ко двору Тимура” (М., 1990) китоби, Т.Ф. Қодированинг “Пути архитектурного возрождения Узбекистана за ХХ–начало ХХI вв.” (Т., 2007) китоби, А.С. Ураловнинг “Восточные рынки” (Самарқанд, 2000) мақоласи, А. Уралов, Р. Юсуповларнинг “Ўрта Осиёнинг ўтмишдаги жамоат бинолари архитектураси” (Самарқанд, 2007) рисоласи, А.Ураловнинг “Гражданское зодчество средневековой Центральной Азии (общественные здания и сооружения)” (Т., 1998) мавзуидаги докторлик диссертацияси автореферати, А. Ураловнинг “Средневековые восточные базары” (Т., 1997) мақоласи, Т.Ф. Кушмановнинг “Шаҳар тизимидаги деҳқон бозорлари тармоғини ташкил қилиш муаммолари” (Самарқанд, 2007) мақоласи ва бошқалар киради. Афсуски, бу асарларда мазкур диссертацияда қўйилган мақсад ва вазифалар, тадқиқот предмети ёритиб ва очиб берилмаган.
Тадқиқотда қўлланилган методиканинг тавсифи. Тадқиқотда Ўзбекистон тарихий шаҳарларида қурилиб, ўтмишдан бизгача сақланган ва сақланмаган бозор иншоотлари, бинолари, уларнинг архитектураси тарихий ёзма манбалар, махсус адабиётлар орқали ўрганилди, таҳлил қилинди. Шунингдек, Мустақиллик йилларида қурилган замонавий бозорлар натурал ўрганилди, фотофиксация қилинади, уларда ишлаётган одамлардан опрос (сўров) анкетаси асосида суҳбат қилинди, уларнинг истак–хохишлари ўрганилди, тарихий анъаналар ва замонавий йўналишлар таққосланди, умумлаштирилди ва тегишли илмий хулосалар чиқарилди.
Тадқиқот натижаларининг назарий ва амалий аҳамияти. Тадқиқотда аҳолига савдо хизматини кўрсатиш, бозорлар, шу жумладан деҳқон бозорлари биносининг архитектуравий асосларини яратиш бўйича илмий изланишлар олиб борилган. Ўрганилган материаллар таҳлил қилиниб, умумлаштирилган ва тегишли илмий хулосалар ишлаб чиқилган. Шу боисдан тадқиқот материаллари “Архитектура” таълим йўналиши талабалари учун “Жамоат бинолари типологияси” ва “Ўрта Осиё меъморчилиги тарихи” фанларини ўтишда ва улар бўйича ўқув қўлланма ва дарсликлар ҳамда илмий монографиялар ечишда назарий асос бўлиб хизмат қилиши мумкин.
Тадқиқотнинг амалий аҳамияти шундаки, тарихий савдо бинолари ва бозорлар ҳозиргача жуда кам сақланиб қолган. Замонавий бозорлар ва уларнинг келажакдаги архитектураси қандай бўлиш керак? Уларнинг шаҳарсозлик ва меъморий–режавий ечимларига доир меъёрий ҳужжатларнинг яратилиши учун мазкур диссертация натижалари ва унда ишлаб чиқилган тавсияларнинг аҳамияти каттадир. Тадқиқот натижаларининг архитекторларга, айниқса лойиҳачи меъморлар учун катта ёрдами тегишига ишончимиз комилдир.
Иш тузилмасининг тавсифи. Кириш, 3 та боб, хулоса ва фойдаланилган адабиётлар рўйхатидан иборат. Диссертацияга презентация материаллари, яъни фото ва иллюстрациялар, лойиҳа ва схемалар илова қилинди.
Тадқиқотнинг синови (апробация)дан ўтиши. Илмий тадқиқот натижалари Самарқанд давлат архитектура–қурилиш институтида 2015 ва 2016 йилларда бўлиб ўтган Ёш олимлар, иқтидорли талабалар, магистрлар, аспирант ва тадқиқотчилар илмий конферинциялари ва архитектура факультетининг илмий–услубий семинарларида илмий доклад (маъруза) тарзида эълон қилинди ва муҳокама қилинди.


















I–БОБ.
ЎЗБЕКИСТОНДА ТАРИХИЙ БОЗОРЛАР ВА САВДО БИНОЛАРИНИНГ ШАКЛЛАНИШИГА ТАЪСИР КЎРСАТУВЧИ ОМИЛЛАР

1.1 . Ўзбекистон бозорларининг шаклланишида Буюк Ипак йўлининг роли ва ўрни

Ўрта Осиё архитектурашунослик фанида Буюк Ипак йўлининг ушбу йўл орқали боғланган ўлкалар меъморчилиги ва шаҳарсозлигининг шаклланиши ва тараққиётига кўрсатган таъсири ва ўрни масаласида ҳозиргача тўлиқ ўрганилмаган қирралар мавжуд. Бироқ, аксарият мутахассислар (Ю.Буряков, Э.Ретвеладзе, М.Аҳмедов ва бошқалар)нинг фикрича, Ўрта Осиё меъморчилиги ва шаҳарсозлигининг шаклланишида ушбу Қадимий минтақалараро халқаро йўлнинг роли катта бўлган. Жумладан, Ўзбекистон шаҳарларининг харитасидаги ҳозирги жойланишига эътибор берсак, қатор тарихий шаҳарлар ва аҳоли масканларининг Буюк Ипак йўли ва унинг тармоқлари бўйлаб шаклланганлигини кўрамиз. Бухоро, Қаровулбозор, Кармана, Каттақўрғон, Самарқанд, Жиззах каби шаҳарлар ана шулар қаторига кирган. Самарқанддан Бухоро томон юрилса Жума, Пайшанба, сал чапроқда Чоршанба деган тарихий аҳоли масканларига дуч келинади. Хўш, бу жойларнинг номлари нега ҳафта кунларига қўйилган? Гап шундаки, ўтмишда ўша кунлари бу жойларда бозор бўлган. Бозорларнинг шаклланишида эса савдо карвонларининг ўзига хос ҳаракатланиш имконияти катта роль ўйнаган. Савдо карвонининг ўртача бир кунлик тўхтовсиз йўл босиб ўтиш масофаси, яъни "марҳала"нинг Зарафшон воҳаси иқлими ва ландшафти шароитида 35–50 километрни ташкил қилганлигини эътиборга олсак [29], Самарқанддан Бухорогача бўлган 270 км атрофидаги йўлни карвон 6 кунда босиб ўтган (1–расм). Демак, Самарқанддан Бухорога йўл олган савдо карвони ўз ҳаракат имкониятлари доирасида ўртача ҳар 45 км масофада тўхтаб дам олишга ёки тунашга мажбур бўлган. XV аср Испания элчиси Клавихо ҳам Самарқанддан Бухорогача босиб ўтилувчи масофани 6 кунлик карвон йўлига тенг эканлигини ёзади [13]. Бундай маълумот бошқа тарихий манбаларда ҳам келтирилган. Якшанба куни кечқурун Бухородан чиққан карвон пайшанба ва жума кунлари шу жойлар ўртасидаги масофани босиб ўтиб, шанба куни Самарқандга етиб келган. 
Маълумки, савдо карвони тўхтаган жойда қудуқ ёки сардоба, тунаш жойида эса бундан ташқари работ ёки карвон-саройлар қурилган, савдо-сотиқ ишлари амалга ошиб бозор вужудга келган. Карвонларнинг ҳаракатланиш имконияти, тўхташ жойлари ва кунларига мос тарзда бозорлар ўрни ва кунлари белгиланган. Масалан, якшанба бозор Бухорода бўлса, душанба бозор Чоршанбада, Пайшанба бозори эса Пайшанбада, жума бозори Жумада ва ҳ.к. Савдо карвонига, савдогарлар ва харидорларга хизмат кўрсатувчи одамлар гуруҳи ва шу мақсадда ташкил этилган меъморий объектлар–савдо иншоотлари, карвон–саройлар, ҳунармандчилик устахоналари, расталар, ошхоналар таркиб топган. Шу йўсинда савдо карвонлари йўлидаги тўхташ ва тунаш жойларида  шаклланган  бозорлар заминида аҳоли  мавзелари, кейинчалик эса шаҳарлар тизими ташкил топган [33].
Масалан, Бухородан Хоразмга қараб чиққан карвон йўли Амударё бўйлаб ўтиб, бу йўлнинг савдо карвони тўхтаган жойларида қатор бозорлар, кейинроқ эса ўша бозорлар негизида аҳоли мавзелари вужудга келган. Бу бозорлар бир бирига яқин жойлашиб, улар орасидаги масофа тахминан 30–35 км ни ташкил қилган [33]. Бу савдогарларга ҳам, харидорларга ҳам катта қулайлик туғдирган. Бозорлар ҳафта давомида ушбу аҳоли мавзеларида навбат билан бўлиб турган. Масалан, Ханқа туманидаги бозорлар Ургенчда якшанба ва чоршанбада; Ханқада–душанба ва шанбада; Бағотда–чоршанба ва шанбада; Хазорасп туманидаги бозорлар эса Хазораспда душанба ва жумада, Эшон-бозорда–пайшанба ва якшанбада, Питнакда чоршанбада ўтказилиб турган. Худди шундай бозорлар цикли ва уларнинг ўтиш кунлари Ўрта Осиёнинг савдо карвонлари ўтган бошқа вилоятларида, жумладан Шимолий Фарғонада ҳам бўлган. Ана шунда бозорлар асосида кейинчалик шаҳарлар вужудга келган.

1–расм. Аҳоли мавзелари оралиқларининг марҳалаларга бўлиниши 
(М.Қ.Аҳмедов бўйича).

Тўғри, шаҳарлар ва йирик қишлоқлар фақат карвон йўлларидагина эмас, балки катта сув ҳавзалари: дарёлар, канал, ариқ ва булоқлар бўйларида, шунингдек ер ости табиий бойликлари очилган жойлар қошида ҳам шаклланган. Бироқ, ер юзидаги аксарият шаҳарлар савдо йўллари, хусусан Буюк Ипак йўли каби улкан ва муҳим савдо йўллари бўйлаб шаклланганлигига гувоҳ бўламиз. Бордию карвон бир "марҳала" йўл босиб ўтгач каттароқ карвон-саройи бор аҳоли мавзесига тўғри келмаса, унинг тўхташ жойида работлар қуришган (масалан, Кармана билан Ғиждувон оралиғидаги Работи Малик ва Тошработлар каби). Демак, карвон йўлларидаги аҳоли масканлари ва работлар жойлашуви карвон ва у билан ҳаракат қилаётган инсонларнинг бир кунда босиб ўтиши мумкин бўлган оптимал масофага мутаносиб тарзда уйғунлаштириб олинган ва шу тариқа ша-ҳарлар жойлашуви ва улар орасидаги масофалар ҳам тарихий ва ҳаётий тартиботлар асосида шаклланган. 
Шаҳарсозлик амалиётида қўлланилган мутаносиблаштириш омилларидан яна бири бу шаҳарлар мудофаа деворларини бир от югуриги, ёй (камон) ўқининг ҳавода учиш вақти билан ўлчанадиган масофаси ва шу сингари омиллар билан боғлиқ тарзда амалга оширилишидир [7]. 
Бундан ташқари тарихий шаҳарларнинг дастлаб икки қисмлик (арк ва шаҳристон), сўнгра уч қисмлик (арк, шаҳристон ва рабод) тизимида шаклланишини ва бу таркибий қисмларнинг ўзаро маълум бир маромда боғланишини ҳам шаҳарсозликдаги уйғунлик мезонларининг ўзига хос кўриниши деб тушунишимиз керак. 
Самарқанддан Тошкент ёки Хўжандгача, Хўжанддан Анди-жонгача бўлган карвон йўли ҳам тахминан бир ҳафталик масофани ташкил қилади. Карвонлар жазирама ёз кунлари одатда қуёш ботгач, кечги салқин,тунда ва саҳардан чошгоҳгача юришган. Қишда ва ёзда босиб ўтилган бир кунлик масофада фарқ бўлган. Шу боис ҳам бир кунда ўртача тахминан 35–55 км орасидаги масофа босиб ўтилган [33]. 
Меъморчилик фанлари доктори, проф. М.Қ.Аҳмедов "кишилик фаолиятининг қулай кечиши учун зарур бўлган мувозанат–шаҳар ва бошқа аҳоли масканларининг ўзаро мувофиқ тарзда бундай ритмик жойлашувини шаҳарсозликдаги бирламчи уйғунлаштириш босқичи" деб атайди. Унинг фикрича, шаҳарсозликдаги уйғунликнинг иккинчи босқичи шаҳарларнинг ўз ҳудудий чегаралари ичидаги шаҳарсозлик тизимининг мувофиқлашувида намоён бўлади [31]. Маълумки, Марказий Осиё тарихий шаҳарларининг аксарияти тўғри тўрт бурчак режа асосида шаклланган. Жумладан, Сурхондарёдаги Саполли тепа шаҳар-часининг (милоддан олдинги XVIII–XVI асрлар) режаси квадрат шаклга эга. 
Марказий Осиё халқларининг Қадимги муқаддас китоби "Авесто"нинг Вендида қисмида "Шоҳ Жамшид ҳар томонининг узунлиги бир от югуригига тенг бўлган ("Вар"деб аталган) шаҳар-қўрғонини қурди, деб ёзилган. Яна бошқа бир маълумотга кўра, Шоҳ Жамшид дарвозаси шарқ томонга қаратилган, деворининг узунлиги эса ёйдан отилган бир ўқнинг учиш узунлиги масофасида бўлган шаҳар қурилишини тавсия этади. Шундай қилиб, "Авесто"да шаҳар қурилишини мувофиқлаштиришга қаратилган икки тартибни кузатамиз:биринчиси, иморатни шарққа қаратиб жойлаштириш, яъни унинг ориентацияси; иккинчиси, қалъа деворининг узунлиги бир камон ўқи отиш масофасида қабул қилинганлиги. Мақсад қалъанинг бир бурчагидан туриб нариги бурчагидаги душманни ўққа тутиш имкониятини яратишдир. Агар катта шаҳар қуриш лозим бўлса унда девор узунлигини бир от югуриги масофасида олиш тавсия этиладики, бунда шаҳарнинг бир четини иккинчи чеккаси билан зудликда боғлаш имконияти туғилади. "Бу эса–деб ёзади М.Қ. Аҳмедов–шаҳарлар катталигини инсон физиологик имкониятларига мувофиқлаштирган ҳолда уйғунлаштириш тартибининг юзага келганлигини кўрсатади" [34]. Қадимги Хоразмнинг Кўзали қир, Қалъали қир, Қўрғошин қалъа шаҳарчалари "Авесто"да юқорида кўрсатилган "Вара" кўринишидаги шаҳарлар туркумига мос келади. 
Шаҳарлар муҳитининг деворлари доирасида функционал ва ҳудудий мувофиқлаштирилганлиги ва тартибга туширилганлигини кейинги даврларда ҳам учратамиз. Масалан, илк ўрта (V–VIII) асрларда, кейинроқ эса XIV–XV асрларда ҳам Марказий Осиё шаҳарларининг ўзаро боғланган уч таркибий қисм: арк, шаҳристон ва рабоддан ташкил топганлиги фикримизнинг далилидир. Бу қисмларда кишилар ҳаракати, иморатлар жойлашиши ва уларнинг ўлчамлари муайян уйғунлик қоидалари асосида тартибга солинган. 
Шаҳар қисмлари ва намунавий шаҳарлар режасининг уйғунлик масалалари шарқ фалсафасида ҳам ўз аксини топган. Абу Наср Форобий ўзининг "Фозил одамлар шаҳри" китобида "Фозиллар шаҳрининг баркамол одам танасининг тузулишига ўхшаши, унинг ҳар бир аъзоси бутун тананинг мавжудлиги ва камолотга етишувида фаол қатнашиши лозим", деб ёзади [34]. 
Бобокалонимиз Алишер Навоий ўзининг "Ҳайрат–ул–аброр" асарида инсон танаси аъзоларининг ўзаро уйғун ва ҳамоҳанглигидан келиб чиқиб, шаҳар таркибий қисмларида ҳам ана шундай мутаносиблик мавжуд бўлишлигига эътиборни қаратади. Бунда у рамзий маънода шаҳарни икки тенг устун устида туришлигини, шаҳарнинг бош маркази ва бошқарувчиси бўлишлигини, ахборот қабул қилиш ва назорат маҳкамаларига эгалигини таъкидлаб уларнинг мутаносиблигини инсон танаси аъзоларининг уйғунлигига қиёслайди. 
Машҳур тарихчи ва илоҳиёт олими Фазлуллох ибн Рузбекхон Исфахоний (1457–1521) ҳам ўзининг 1509 йилда ёзган "Меҳмонномайи Бухоро" (Бухоро меҳмонининг эсдаликлари) асарида Туркистон ўлкасини "ер юзидаги ноёб ўлка, дунёнинг барча иқлимидаги олим ва донишмандлар уни инсон танасининг бошига қиёслайди, чунки агар ер юзининг ободончилиги инсон танасига ва ернинг турли қисмлари хусусиятларини одам танасининг бошқа қисмларига қиёсланса, ушбу жаннатмакон ўлка ўзга ерлар олдида бош бўлар эди,–деб таъкидлайди [34].
Шаҳарлар бош кўчаларининг кесишган чорраҳаларида бозор иншоотлари–"чорсу"ларнинг жойлашиши, шаҳар марказида Регистон ва бошқа майдонларнинг таркиб топиши, шаҳарларнинг девор билан ўраб олиниши, тўғри тўртбурчак шаҳарларда тўртта ва кейинчалик катталашиб кетган шаҳарларда ундан ҳам кўпроқ дарвозаларнинг жойлашуви, бош кўчаларнинг уфқ томонларига мослаштирилиши ва шаҳар атрофида боғ-саройларнинг жойлаштирилиши мувофиқлаштириш ва уйғунлаштириш борасидаги тартиб-қоидалар қаторига кирган. 

1.2.  Тарихий савдо биноларининг классификацияси ва типологияси

“Чорсу” форс–суғдча сўз бўлиб, чор–турт, сук–бозор чорраҳаларда жойлашган усти ёпиқ бозор иншооти маъносини беради. Чорсу гумбазлар билан ёпилган савдо иншооти тарзида тарихий адабиётларда маълум қилинишича, Марказий Осиёнинг баъзи илк ўрта аср шаҳарларида чорсудан ташқари “Тим” деб аталувчи савдо иншоотлари ҳам бўлган. Жумладан, шундай тимлар Бухоро, Испижоб, Уштуркат, Чоғониён, Амул, Ўш ва бошқа шаҳарларда қурилган. “Тим” сўзи дастлаб “бозордаги расталар устига қурилган том” маъносини англатиб, кейинчалик у исталган меъморий берк, яъни усти ва атрофлари ёпиқ савдо биносига, алоҳида қурилган бозор иншооти, ихтисослашган усти берк савдо ҳунармандчилик кўчаси ва усти ёпиқ савдо расталарига нисбатан ҳам бирдай қўлланган [33]. Тарихчи ал–Муқаддасий “Тим” сўзини ҳатто кўтара савдо ва хорижий савдогарларга мўлжалланган карвон–саройларга нисбаттан ҳам ишлатган [19]. Қисқаси, илк ўрта асрларда савдо билан боғлик исталган усти ёпиқ бино, кўча ёки иншоотнинг “Тим” деб аталиши мумкин бўлган. Таъкидлаш зарурки, Тим биносининг нафақат усти, балки атрофлари ҳам ёпиқ бўлган. Бундай савдо биноларида ёзнинг жазирама иссиғида, қишу–кузнинг совуғи, қор ёмғирларда ҳам бемалол ҳимояланган ҳолда савдо ва мол харид қилиш мумкин бўлган. Ёруғлик бино томини ёпувчи гумбазлар орқали таъминланган [18].

2–расм. Самарқанд ва Шаҳрисабз шаҳарларидаги тарихий Чорсуларнинг тарихий ечимлари: а–Самарқанд чорсуси; б–Шаҳрисабз Чорсуси.

XII асрга келиб Марказий Осиёда савдо ва товар пул муносабатлари кредит вексел (чек) кўринишига ўта бошлайди. Бу ўз навбатида бозорларда кредитлашган янги молиявий хизмат тури пул алмаштирувчилар, яъни саррофлар ташкилотини шакллантиради. Бухородаги “Тоқи Сарофон” биноси, айнан, шу мақсадда қурилган махсус бозор иншоотидир. 
Маълумки, XIV аср охири ва XV аср Марказий Осиё фуқаро меъморчилиги тарихига, шу жумладан, бозорлар, савдо иншоотлари ва ҳунармандчилик устахоналарининг қурилиш тарихига ёрқин ҳарфлар билан ёзилади. Бу давр Амир Темур ва Темурийлар ҳукумронлигига тўғри келиб, унда Буюк Ипак йўлининг асосий ҳаракатлантирувчи кучлари ва катта қисмининг эгалари туронликлар ҳисобланган. Самарқанд эса бу даврда ушбу йўлнинг марказий савдо ва транзит шаҳри бўлибгина қолмай, балки илм–фан, санъат, маданият, меъморчилик ва ҳунармандчиликнинг ҳам юксак даражада ривожланган марказига айланади [24].
Самарқанд усталари ва ҳунармандлари ишлаб чиқарган пахта газламалар, теридан тикилган оёқ кийимлари, ипакда тайёрланган устибошлар, мисдан ясалган идиш тавоқлар, отнинг эгар–жабдуқлари, чодир ва ўтовлар, ажойиб ва нафис қоғозлар бутун Шарқу–Ғарбда машҳур эди. Шаҳарга савдо-сотикқни ривожлантириш учун бозорлар, расталар, тимлар, карвон саройлар, саррофлар, дўконлар, ҳунармандчилик устахоналари керак эди. Темур даврида дастлаб ҳозирги Регистон майдонида қатор очиқ савдо расталаридан ташқари бош кийимларини сотишга мўлжалланган махсус савдо “Тими кулох фурушон” (“Бош кийим сотувчилар тими”) бунёд этилди. Бу даврда Самарқанд бозорлари шунчалик сероб эдики, турли туман молларни иссиқ иқлим шароитида сотиш учун савдогарлар ва харидорларга қулай бўлган усти ёпиқ катта бозор қуришга зарурият туғилади [5].
Шу сабабли Темур бутун шаҳарни Регистондаги Тим орқали кесиб ўтадиган усти ёпиқ, савдо кўчасини қуришга фармойиш беради [12].
1936–1939 йилларда Самарқандда тадқиқот олиб борган олим Ш.Е. Ратиянинг маълумотига кўра, ушбу савдо кўчаси Амир Темурнинг жоме масжиди (ҳозирги Бибихоним) ва сақланмаган Сарой мулкхоним мадрасаси бинолари орасидаги майдоннинг жанубий қисмида жойлашган тимдан бошланиб, то Регистон майдонигача етказилган. Бошқа маълумотларга кўра, ушбу савдо кўчаси шаҳарнинг жанубий–ғарбий дарвозаларидан бири “Чорсу”гача давом эттирилган. Шуни таъкидлаш керакки, бутундай усти ёпиқ ва кенг савдо кўчаси Темур даврига қадар нафақат Самарқанда, балки бутун Мовароуннахр ва Хуросонда ҳам йўқ эди. Шу боис бундай усти ёпиқ бозор кўчасини ўша давр Марказий Осиё меъморчилик ва шаҳарсозлик санъатининг чинакам янгиликларидан бири деб қараш мумкин эди. Ана шундай усти ёпиқ бозор кўчалари кейинчалик Хирот, Исфахон, Ургенч, Хива, Бухоро ва Ўшда ҳам бунёд етилади. Испан элчиси Клавихонинг хабар беришича, Темур даврида Самарқанда нафақат кундуз, балки кечалари ҳам савдо қиладиган бозорлар мавжуд бўлган [13]. Асосий кўчалар кесишган жойларда чорраҳадаги шаҳар бозорларидан ташқари маҳаллалар марказларида гузар бозорлари ҳам ишлаб турган. Бундай бозорлар, одатда бир неча расталар, устахоналар ёки дўконлардан иборат бўлган. Бозорлар нафақат шаҳристон ичида, балки унга ёндошган рабодлар ҳудудида ҳам кўп бўлган [8].
Рабод бозорлари асосан шаҳристонга кириладиган дарвозалар ва кўчалар атрофида ҳамда рабод чорраҳаларида жойлашган. Шаҳарлардаги   бундай бозорлар тизимидан ташқари, Буюк Ипак йўли бўйлаб шаҳарлараро “ярмарка” бозорлари ҳам ташкил етилган. Бундай бозорлар, одатда, карвон йўлларида, улар тўхтайдиган работлар ва карвон–саройлар ёнида шаклланган.
ХVI–ХVII   асрларда   Марказий   Осиё   бозорларида   қурилган   савдо иншоотлари тоқ, тим, чорсу, ёпиқ савдо кўчалари ва карвон–саройлар ўзларининг маҳобатли меъморий ечимлари билан илк ўрта асрлар давридаги бозорлар ва савдо ҳунармандчилик иморатларидан кескин фарқ қилган. Жумладан, XVII асрда Бухоро шаҳрининг асосий чорраҳаларида Тоқи Ордфурушон, Тоқи Заргарон, Тоқи Телпакфурушон, Тоқи Саррафон ва Тоқи Тиргарон номли меъморий кўриниши ғоятда маҳобатли қилиб ишланган кўп гумбазли бешта усти ёпиқ савдо иншоотлари бунёд этилади.   Булардан биринчиси ва охиргиси бизгача сақланмаган, қолганлари эса бугунги кунда ҳам  фойдаланиб  келинмоқда.  “Тоқ”  сўзи бу  ерда ҳам  гумбаз маъносини англатади [27].
Тоқлар    асосий    савдо    зали–миёнсарой,    қатор    савдо   расталари    ва ҳунармандчилик устахоналаридан  иборат бўлиб, улар усти  ёпиқ бозорлар тарзида шаҳарлар маркази, чорраҳа ва чорсуларда бунёд етилган. Тоқи Заргароннинг тарҳи квадрат шаклида бўлиб, унинг устини ёпувчи улкан гумбаз ўртада 8 та арка устига ўрнатилган. Кўп қиррали гардишдаги 46 та дарчадан иморат ичига ёруғлик тушиб туради. Дастлаб бино ичида 30 дан ортиқ заргарлик дўконлари ва устахоналари жойлашган [28].
Тоқи   Телпакфурушон   тарҳда   олти   қиррали   бўлиб, бинонинг   бош марказий гумбази “миёнсарой” устида ўрнатилган. Атрофдаги кичик дўконлар эса гумбазчалар билан ёпилган. Тоқ ичида бош кийимдан ташқари китоб сотувчилар ва муқовасоз усталарнинг дўкони бўлган. Шу боис ушбу бино илгарилари “Тоқи Китобфурушон” деб ҳам номланган [29].
Тоқи Заргаронга уланган савдо кўчаси бўйлаб унга яқин жойда Абдуллахон тими қурилган бўлиб, унинг ҳам меъморий ечимлари фазовий берк, ўта маҳобатли ва тектоник ҳажмли кўринишида ишланган. Ичида 55 та савдо равоқи бўлган ушбу ёпиқ бозор–тим камёб ва қимматбаҳо газмоллар савдосига мўлжалланган [11].
Тоқ ва тим биноларининг шаклланиши шаҳарларда савдо маданиятининг ошиб бориши, камёб ва қимматбахо молларнинг чанг ва ёғинларидан ҳоли бўлган усти ёпиқ соябон, доимий кулай ва ишончли савдо дўконларида сотиш эҳтиёжларидан келиб чиққан. Бундай меъморий берк, ёпиқ савдо иншоотларини қуришда махаллий иссиқ ва қуруқ иқлим шароитлари ҳам эътиборга олинган (3–расм).

3–расм. Бухородаги Абдуллахон тимининг меъморий кўриниши.

Бозорлар нафақат савдо, балки ҳунармандчилик маркази ҳам бўлган. Тошкентнинг “Чорсу” бозори ҳар хилдаги моллар билан савдо қилувчи очиқ кўринишига эга бўлган бозоргох майдонлар, айвой ва дўкон кўринишидаги ҳунармандчилик расталаридан иборат бўлган. ХХ аср бошларида ушбу бозорда жами қирқга яқин савдо майдонлари ва расталар бўлган. Галлабозор, Араббозор, Гиламбозор, Кийгизбозор, Кўрпабозор, Товркбозор, Кулолбозор, Мевабозор ва Сабзавот каби бозорча майдонлари ҳамда Баззозлик, Заргарлик, Сабзавот каби бозорча–майдонлар ҳамда Баззозлик, Заргарлик, Кунчилик Совунгарлик, Етикдўзлик, Мисгарлик каби расталар шулар жумласига кирган [22].
Бозорлар аҳоли учун хордиқ чиқарадиган жой вазифасини ҳам бажарган. Маддох, масхарабоз, полвон, дорбоз кабилар ўз санъатларини асосан бозорларда намойиш қилишган. Бозор чойхоналарида хонандалар, созандалар, шоирлар туплашиб туришган, аскиябозлар эса ҳазил мутойиба қилишган. Рамазон ойларида бозор кечалари ҳам давом этган. Бундай бозорлар “бозори шаъб” деб аталган [10].
Кейинги XVIII–XIX асрлар ва XX аср бошларида Марказий Осиё шаҳарларида қурилган бозор иншоотларининг турлари, тизими ва архитектурасида деярли ўзгаришлар сезилмайди. Бу даврда фақат карвон–сарой ва тим ҳамда тим ва дарвозахона биноларини яхлит савдо мажмуаларига айлантиришдек ижобий тажрибаларни кузатиш мумкин. Хивадаги Оллоқулихон карвон–саройи ва тими, Полвондарвоза тими ва дарвозасининг курилиши бунга мисолдир (4–расм). Хивадаги Оллақулихон карвон–саройи ва тимининг ташқи ва ички кўринишлар тектоник кўринишга эга [13] .
Карвон–сарой ва тим, тим ва дарвозахонанинг бундай ёпиқ бозор мажмуаси кўринишида қурилиши Хиванинг маҳаллий иссиқ иқлим шароитидан келиб чиққан. Иссиқ ва қуруқ, чанг ва тўзонли иқлим шаҳарнинг энг гавжум жойи ҳисобланган бозорни айнан шундай, яъни ҳажмий ёпиқ ва берк, меъморий яхлит услубда қўришини тақозо етган. Оллоқулихон карвон–саройига тим орқали кирилади.
Тимнинг узунлиги 74 метр, эни 26,5 метр бўлиб, у нафақат ёпиқ савдо кўчаси, балки Ичан қалъани ташқи Дишон қалъа билан боғловчи усти уч қатор гамбазлар билан ёпилган далон ҳамдир (4–расм). Унинг ўртасида катта гумбазли зал (Миён сарой) бўлиб, ундан карвон–саройга ўтилади. Тим ички ва ташқи томондан пештоқ билан тугалланган. Ушбу мажмуанинг ичи ёзда доимо салқин, қишда эса илиқ ва ёруғ муҳитга эга.

4–расм. Хивадаги Оллоқулихон карвон–саройи ва тархи. Тархи ва ички кўриниши. XVIII аср.

Полвондарвоза Ичан қалъадаги бозор майдонига ўтишдаги ёпиқ савдо кўчаси (Тим) билан қўшилиб ягона меъморий мажмуани ташкил қилган (7–расм). Хивадаги Полвондарвозага туташ ёпиқ, савдо кўчасининг архитектураси тектоник ечимга эга.
Мажмуа ичидаги савдо равоқлари кўча бетлари бўйлаб қатор жойлашган. Ўртадаги далон ҳамда четки равоқлар усти гумбазлар билан ёпилган.
Хива об ҳавоси ёзда шунчалик иссиқки, ҳатто бундан кўча дўконлари, карвон–саройлар ва мадрасаларнинг ташқи деворлари ёки курсилари ичига тахмон кўринишида ишланган қатор ва чуқур ўйик равоқлик ёпиқ савдо айвонлари шаклини олган.

I–боб хулосаси

1. IХ–Х асрлардан бошлаб Ўрта Осиё шаҳарлари ва шаҳар атрофи мавзеларида ўзига хос шарқона бозорлар тизими шаклланади. Улар бир–бирлари билан савдо кўчалари ва улар бўйлаб жойлашган чорсулар, тимлар, тоқлар, расатгоҳ ва дўконлар ҳамда карвон–саройлар орқали боғланган. Ушбу тизимнинг кўлами шаҳарларнинг таркибий қисмлари ва Буюк ипак йўлидаги иқтисодий мавкеига кўп жиҳатдан боғлиқ бўлган.
2. Шаҳар ичидаги чорраҳалар, чорсулар, шаҳристон кўчалари, регистонлар, рабодлар ҳудуди, маҳалла ва гузарларда ҳамда шаҳар дарвозалари қошида жойлашган ташқи бозорлар шаҳар кўчалари, майдонлар ва дарвозалар орқали бирикиб кўп тармоқли бозорлар тимини ташкил қилган. Бу тизим шаҳар режасида турли–туман савдо иншоотлари: чорсулар, тимлар, тоқлар, каппонлар, расталар, дўконлар, ҳунармандчилик устахоналари ва карвон саройлардан, шунингдек, бозоргоҳ ва растагоҳлардан таркиб топган.
Шаҳар ички ва ташқи бозорларидан ташқари ярмаркалар услубида ишловчи туманлараро ва халқаро бозорлар ҳам бўлганки, улар ташқи бозорлар тизимини ташкил қилган.
Бундай бозорлар, одатда, Буюк Ипак йўли бўйлаб жойлашган аҳоли мавзеларида шаклланиб, ҳафтанинг аниқ кунлари ёки йилнинг айрим фаслларидагина фаолият кўрсатган.
3. Бозорлар иш юритишига қараб доимий ва мавсумий бозорларга бўлинган. Доимий бозорлар шаҳристон ва рабодда, яъни шаҳар ичкарисида, мавсумийлари эса, одатда, шаҳар ташқарисида, ташқи дарвозаларга туташ йўллар ва жойларда шаклланган. Доимий бозорлар ўзларининг турли–туман савдо иншоотлари ва иморатларига эга бўлса, мавсумий бозорлар вақтинчалик очиқ, ярим ёпиқ шаклдаги бозоргоҳларда фаолият кўрсатган. Бундан ташқари, бозорлар сотилган молнинг номи билан аталган. Кундуз куни бозорларидан ташқари оқшом ишлайдиган бозорлар ҳам бўлган.
4. Ўрта Осиёнинг иссиқ ва қуруқ иқлимини эътиборга олган ҳолда бозорлардаги савдо бинолари ва иншоотларининг меъморий ечимлари ёпиқ, ярим ёпиқ ва очиқ тарзда шакллантирилган.
Ёпиқ савдо биноларига чорсу, тим, тоқ ва ёпиқ савдо кўчалари кирса, ярим ёпиқ савдо шаклларига дўконлар, растагоҳлар, каппонлар кирган. Очиқ савдо шакллари эса мавсумий бозоргоҳларда очиқ савдо ҳудудларида ташкиллаштирилган. Усти ёпиқ узун савдо кўчалари, яъни тимлар (масалан, Амир Темурнинг Самарқандда, Шоҳрухнинг Ҳиротда қурдирган савдо кўчалари), тимлар ва карвон–саройлар муштараклигидаги бозорлар мажмуалари (масалан, Хивадаги Оллоқулихон тими ва карвон–саройи) ҳам шаклланган.
5.  Ўзбекистоннинг иссиқ ва қуруқ иқлимли шароити бозорлар муҳитида соя–салқин ташкил қилиш ва унга мос тарзда савдо бинолари ва иншоотларининг меъморий шаклланишини тақозо этган. Бозорларда сотиладиган маҳсулот (молларнинг) турлилиги эса савдо бинолари типологиясининг хилма–хиллигини келтириб чиқарган.   Бозорлар   шаҳар кўчаларининг кесишган жойларида савдо бинолари эса гавжум шаҳар кўчалари бўйлаб жойлашган.
Ёз ва қулай куз пайтлари шаҳарларда савдо майдонларини кенгайтиришга зарурат туғилиб, ёпиқ ва ярим ёпиқ савдо иншоотларидан ташқари мавсумий фаолият кўрсатувчи усти очиқ савдо майдонлари–“бозоргоҳ”лар ҳам ташкил қилинган.  Бундай бозоргоҳдарнинг аксарияти асосан ёз пайтлари фаолият кўрсатган.
Таъкидлаш жоизки, ўрта асрлардаги Ўрта Осиё мамлакатларига хос ушбу бозорлар ва савдо иншоотлари тизими ҳозирги кунда ҳам яшовчи ва ўзининг шарқона миллий анъаналарини йўқотмай ишлаб келмоқда.









II–БОБ. 
ТАРИХИЙ БОЗОРЛАР ВА САВДО БИНОЛАРИНИНГ АРХИТЕКТУРАСИ

2.1.  Бозорлар ва савдо биноларининг архитектураси

Ўрта Осиёнинг иссиқ ва қуруқ иқлими шароитидаги давомли ёз фаслида ҳавонинг юқори ҳарорати ва кучли қуёш радиацияси туфайли инсоннинг соя ва салқин муҳитга бўлган эҳтиёжи ортиб боради. Бу ҳолат инсоннинг кундалик турмуш шароитини ва шаҳар ижтимоий ҳаётини меъморий ташкил қилишда ҳам сезилиб туради.

5–расм. Хива. Полвондарвозага туташ ёпиқ савдо кўчасининг архитектураси.

Марказий   Осиё   иқлими   билан   боғлик   ушбу   қонуният   фуқаро меъморчилиги ва шаҳарсозлик ечимларида ҳам ўз аксини топган.
Жумладан, у иссиқ иқлим шароитида бозор муҳитини соя салқин ташкил қилиш ва шунга мос тарзда савдо иншоотларини шакллантиришни тақозо етган. Самарқанд ва Шаҳрисабзда қурилиб бизгача сақланган ўрта аср чорсулари, Бухоро ва Хивадаги тоқ ва тимлар, Самарқандда Амир Темур даврида қурилган бозор (ёпиқ савдо кўчаси), Кўхна Ургенч, Ўш ва Марказий Осиёнинг бошқа тарихий шаҳарларида қурилган ёпиқ бозорлар фикримизнинг далилидир (5–6 расм).
Хусусан ёпиқ савдо ҳунармандлар кўчасини ташкил қилган Ўш бозорининг узунлиги 800 метр бўлиб, усти ёғоч устунлар ва тўсинлар устига ташланган қамишлар билан ёпилган. Айрим савдо кўчалари эса ёгоч устунлар ва харилар устига тортилган қатор буйралар ёки лой бостирмалари кўринишида бўлган (5–расм). Умуман ташқи меъморий ҳажмий кўриниши берк, ёпиқ тарзда қурилган бозорларга дастлаб чорсулар, сўнгра тим ва тоқлар кирган [10] (6 ва 7–расмлар).

6–расм. Ўш шаҳридаги усти ёпиқ савдо кўчаси.

7–расм. Бухоро, Самарқанд ва Хива шаҳарларидаги тарихий бозор ва савдоиншоотларининг меъморий ечимлари: а–Бухоро шаҳри XVII аср савдо иншоотларининг жойлашуви; б–Бухородаги Саррофон тоқи; в–Хивадаги Полвондарвоза тими; г–Самарқанддаги Чорсу биноси.

Чорсу ва тимларнинг ташқи кўринишига тарҳда ўртада жойлашган катта гумбаз ва унинг атрофидаги майда гумбазлар хос бўлса, тимда савдо кўчаси ёки бўйлама ўқли муҳитли композисияни ташкил қилади. Амир Темурнинг Самарқандда, Шоҳрух Мирзонинг Ҳиротда қурган ёпиқ савдо кўчалари, Бухоро, Тошкент, Ўш ва Хива шаҳарларининг бозорлари ана шундай ёпиқ муҳитли Тим кўринишида қурилган (7, 8–расмлар). Бу бозорларда ёзнинг иссиқ ёки кузнинг ёғин кунлари ҳам бемалол савдо қилиш имконияти бўлган.
Бозорларда чойхоналар, карвон–саройлар, ҳунармандларнинг устахоналари, омборлари, ҳаммомлар ва масжидлар ҳам бўлган.

8–расм. Бухородаги Тоқи Мисгарон бозор иншооти архитектураси. XVII аср.

XVIII асрда Хўжантда “Пайшанба бозор” деб номланган йирик савдо ҳунармандчилик маркази шаклланиб, ҳар ҳафтанинг пайшанба куни бу ерда катта бозор бўлган. Бозор шаҳарнинг асосий тўрт гавжум кўчалари кесишган чорраҳада жойлашган. Чорраҳа ва унга туташ кўчаларнинг айрим қисмлари ёғоч устун ва тўсинларга ўрнатилган текис томлар билан ёпилган [16].
Марказий Осиё шароитида ҳажмий ёпиқ курилган бундай бозорлардан ташқари ярим ёпиқ савдо иншоотлари–“Каппон”лар, олди айвонли ва соябонли савдо дўконлари ва ҳунармандчилик расталари ҳам шаклланган. “Каппон”ларнинг усти ёпиқ, атрофлари эса очиқ бўлиб, асосан дон маҳсулотларини сотишга мўлжалланган [27].
Катта майдон талаб қилувчи ва шаҳар ҳудудини ифлослантирувчи моллар: мол–ҳоллар, улов, ўтин, ёғоч материаллари, хашак ва шу кабилар учун алоҳида бозорлар бўлиб, улар шаҳардан ташқарида, шаҳар дарвозаларига туташган йўллар ва очиқ майдонларда жойлашган. Харидор ўзига керакли молни осон топиши учун бозорларда ҳар бир сотиладиган мол турига алоҳида жой ажратилган.
Ёз ва қулай куз пайтлари шаҳарларда савдо майдонларини кэнгайтиришга зарурат туғилиб, ёпиқ ва ярим ёпиқ савдо иншоотларидан ташқари мавсумий фаолият кўрсатувчи усти очиқ савдо майдонлари–“бозоргоҳ”лар ҳам ташкил қилинган. Бундай бозоргоҳларнинг аксарияти асосан ёз пайтлари фаолият кўрсатган [23].
Шаҳар ичидаги чорраҳалар, чорсулар, шаҳристон кўчалари, регистонлар, рабодлар ҳудуди, маҳалла ва гузарларда ҳамда шаҳар дарвозалари киришида жойлашган ташқи бозорлар шаҳар кўчалари, майдонлар ва дарвозалар орқали бирикиб кўп тармоқли бозорлар тимини ташкил қилган. Бу тизим шаҳар режасида турли–туман савдо иншоотлари: чорсулар, тимлар, тоқлар, каппонлар, расталар, дўконлар, ҳунармандчилик устахоналари ва карвон саройлардан, шунингдек, бозоргоҳ ва растагоҳлардан таркиб топган.
Шаҳар ички ва ташқи бозорларидан ташқари ярмаркалар услубида ишловчи туманлараро ва халқаро бозорлар ҳам бўлганки, улар ташқи бозорлар тизимини ташкил қилган. Таъкидлаш жоизки, ўрта асрлардаги Марказий Осиё мамлакатларига хос ушбу бозорлар ва савдо иншоотлари тизими хозирги кунда ҳам яшовчи ва ўзининг шарқона миллий анъаналарини йўқотмай ишлаб келмокда.
Шарқ бозорларининг шаклланиши, мутахассисларнинг фикрича, Авесто давридан бошланган. Бунга асосий сабаб Буюк ипак йўлининг ҳал қилувчи қисми Шарк мамлакатлари ҳудудидан ўтиши бўлган. Қадимий Пенжекент шаҳрида XVIII асрнинг бошида қурилган иккита бозор мажмуаси харобаларининг топилиши Марказий Осиёда бозорларнинг ислом давригача шаклланганлигидан далолат беради. Илк ўрта аср бозорлари асосан шаҳристондаги чорраҳаларда, арк–қалъалар қошида, савдо расталари, дўконлар ва ҳунармандчилик устахоналари кўринишида бўлган [17].

2.2. Савдо биноларининг интерьерлари

“Самарқанд бозорларининг маркази Расад тоқидир. Унга боғ ва қасрлардан кўра икки марта кўпроқ кўчалар, бозору расталар бориб туташгандир”
Ўрат Осиё шаҳарларида савдо марказлари қурилиши узоқ ўтмишга бориб қадалади. Уларнинг аксарияти ҳозирги кунда археологлар томонидан очилганича йўқ. Археологлар илк ўрта асрларга оид марказий кўча бўйлаб жойлашган кўп бўлинмали савдо иншооти Панжикентда бўлганлигидан гувоҳлик беришади [23]. Ўрта Осиё савдо иншоотлари бир неча турда бўлган. Улардан бири дўкон деб аталган. Дўкон оддий текис томли ва бир бўлинмадан ташкил топган. Ҳунармандлар унда ўз маҳсулотларини тайёрлаб сотишлари ёки фақат тайёрлашлари ҳамда фақат сотишлари мумкин бўлган [18]. Бундай иншоот бир нечта дўкондан ташкил топган бўлиши ҳам мумкин. Шундай дўконлар бўлганлиги ҳақидаги маълумотлар тарихий Воқифномаларда ҳам ёзиб қолдирилган [18].
Савдо иншоотлари кўчанинг икки томони бўйлаб узунасига қурилган дўкон–расталаридан ташкил топган бўлиши ҳам мукин. Узунлиги 800 метрли шундай тўзилишдаги дўкон Ўш шаҳрида бўлган. Уларда ҳунармандлар ўз маҳсулотларини тайёрлашган ва сотишган [33].
Расталари кўчанинг икки томони бўйлаб ўрнатилган савдо иншоотлари Самарқандда ҳам бунёд этилган. Соҳибқирон Амир Темур буйруғига биноан XIV аср охирида Самарқандда марказий кўчалардан бири, Оханин дарвозасидан то Бухоро йўлига олиб  чиқадиган қисмини кенгайтириб, унинг икки томонида қатор дўконлардан ташкил топган савдо расталари қурилади. Рюи Гонзалес де Клавихонинг хабар беришича, мазкур кўча кенгайтирилган ва унинг икки томонига дўконлар тикланган, ҳар бир дўкон олдида оппоқ тошлар билан қопланган курсилар ўрнатилган. Бутун кўчанинг усти ёй шаклида гумбазлар билан ёпилган бўлиб, улардан ёруғлик тушиб туриши учун туйнукчалар қолдирилган [13]. Самарқанднинг Бухоро, Фарғона ва Шаҳрисабзга олиб борадиган кўчаларнинг кесишган жойида (ҳозирда бу жойда Регистон ансамбли жойлашган) марказий савдо майдони ва Тими КулахФурушон номли савдо иншооти қурилади. Бу иншоот Амир Темурнинг хотини Туркон оға номидан қурилади [18].
Марказий Осиёда икки кўчанинг кесишган жойида чорсу ва тўрт кўча бўйлаб йўналган савдо дўконлари бўлган [19]. XIX асрнинг иккинчи ярмида Тошкентда Чорсу бозори 8 та кўчани бирлаштирган. Чорсу бозори ўнтага яқин савдо майдонларини ва қирққа яқин савдо–ҳунармандчилик расталарини ўз ичига олган. Чорсу бозорида тўрт ярим мингта дўкон бўлган. Расталар кўчанинг икки томони бўйлаб жойлаштирилган. Расталарни кўча ўртасини эгаллаган баланд тим бирлаштирган [21]. Тим ёғоч тиркагич ва тўсиқлардан ташкил топган.
XVI асрда Бухорода қурилган Тоқи Саррафон, Тоқи Телпакфурушон, Тоқи Заргарон, Абдуллахон тими каби савдо иншоотлари тарҳи, тузилиши билан диққатга сазовордир. Мазкур иншоотлар олти ёки саккиз бурчак тўзилишга эга. Уларнинг барчасида марказий катта савдо гумбази (зали) мавжуд. Савдо иншоотларининг марказий қисми нафақат тарҳда балки тарзда ҳам баҳаволиги билан ажралиб туради. Жумладан, Тоқи Саррафон иншоотида марказий гумбаз равоқлар ўзаро кесишган конструктив асосга ўрнатилган. Натижада ярим гумбаз устида бутун гумбаз юзага келган. Марказий гумбаз конструктив асослари ҳисобига мураккаб ва гўзал кўринишга эга.
Тоқи Телпакфурушон иккита кўчанинг кесишган жойида қурилиб, анфилада тузилишида юзага келган бешинчи йўлакни ташкил қилади. Тоқи Телпакфурушонда марказий гумбаз гардиши билан олти бурчак асос орасида баланд равоқлар қатори мавжуд. Улардан тушган ёруғлик гумбазни янада баланд ва баҳаво кўринишига ижобий таъсир кўрсатади. Бу иншоот маркази равоқлар қатори ҳисобига анча нафис, енгил кўринишга эга.
Тоқи Заргаронда эса 30 дан зиёд заргарлик устахонаси жойлашган, унда марказий саккиз бурчак асос усти қалқонсимон равоқлар ёрдамида доира гардишига келтирилган. Унинг устида Тоқи Телпакфурушон иншоотидагига нисбатан пасткамроқ қатор равоқчаларнинг маркази пойгумбаз равоқчалари оралиғидаги туйнуклар орқали ёритилган.
Абдуллахон тимининг тарҳи жуда аниқ ва нафис тўзилишга эга. Унинг маркази ўз атрофига бурчаклари доирасимон тўғри тўртбурчак расталарни бирлаштиради. Марказий гумбаз тўртта мураккаб тўзилишдаги жуфт пойустунга ўрнатилган. Пойустунлар марказий ва атрофидаги гумбазлардан тушган оғирлик кучини камайтиришга қаратилган. Жуфт пойустунлар ҳамма томонидан, галерея тузилишида жойлашган расталар икки томонидан савдо қилишга мўлжалланган тоқча тарзидаги бўлинмаларга эга.
Тоқи Саррафон, Тоқи Телпакфурушон, Тоқи Заргарон, Абдуллахон савдо тими иншоотларининг марказий гумбазига кўчалар бўйлаб анфилада шаклида йўналган гумбазли расталар–галереялар бориб туташган. Ҳар қандай ҳолатда марказий гумбаз интерьерда ўзининг ҳашаматлилиги, тантанаворлиги, ёруғлиги билан доминантлигини сақлаб қолган. Тоқи атрофидаги расталар тарҳ ва композиция жиҳатидан ҳам марказий гумбазга бўйсунган. Ҳаридор тоқининг қайси растасида бўлмасин, унинг диққат–эътибори марказ томон бўлади. Шунинг учун ҳам ҳаридор марказий гумбаз томон интилади.
Умуман олганда, мазкур иншоотларнинг интерьери ва ички кўриниши ўз вазифасига тўлиқ жавоб беради. Иншоотларнинг кўча бўйлаб ёки кўчаларнинг кесишган жойларида қурилиши ҳам ҳаридор ва сотувчи учун жуда қулайлик яратади. Уларнинг архитектураси ўз навбатида ҳаридорни жалб этиш хусусиятига эга. Йўловчи ҳойнаҳой савдо расталаридан ўтиб, йўл–йўлакай ҳарид қилиб ўз йўналишини давом эттира олган. Улардаги конструктив асослар савдо қилиш учун тоқча тузилишидаги бўлинмалар яратиш ва ўртада йўлак қолдириш имконини беради. Гумбаз остидаги равоқчалар қатори иншоот марказини ёритиш имконини берган. Равоқчалардан тушаётган ёруғлик, қуёш нурлари марказий гумбазни янада баланд қилиб, салобатли бўлиб кўринишига омил бўлган. Шуни ҳам айтиш жоизки, конструктив қисмлар безак вазифасини ҳам ўтаган. Улар обида ички кўринишига баҳавлик, тантанаворлик бағишланган.
Юқоридагиларга хулоса қилиб айтиш мумкинки, иссиқ иқлим шароитида савдо иншоотларининг интерьери энг серзавқ ва гавжум жой ҳисобланган. Уларнинг тарҳида ҳар бир бурчак, конструктив қисмидаги ҳар бир элемент ўз функциясини мукаммал бажаришга қаратилган. Уларнинг нафақат ички кўриниши, балки ташқи кўриниши ҳам савдо интерьери функциясидан келиб чиққан ҳолда ўзига хос бадиийликка эгадир.

2.3.  Собиқ Иттифоқ даври бозорлари ва савдо иншоотлари

Собиқ иттифоқ даври бозорлари ва савдо иншоотлари ҳажмий–режавий тузилиши бўйича 2 хил гуруҳга: ёпиқ бозорлар ва тўрт тарафи очиқ, усти ёпиқ бозорларга бўлинган.
Ёпиқ бозорлар шаҳар аҳамиятига ва шаҳардаги туман аҳамиятига эга бўлади-сиғими жиҳатидан улар катта сиғимли (500 савдо ўрни ва ундан ортиқ), ўрта ва кичик сиғимли (савдо ўринлари 500 та гача) бозорларга бўлинади.
Ёпиқ бозорлар ҳажмий-режавий тузилишига кўра бир залли (кичик сиғимли), павильон туридаги, икки-уч залли (ўртача ва катта сиғимли) павильон кўринишидаги (турли сиғимли) бозор турларига бўлинади.
Ёпиқ бозорлар ўзининг ҳажмий-фазовий композициялари, умумий ўлчамлари, шунингдек, алоҳида қисмларининг ўлчам ва пропорциялари билан бошқа маъмурий-маиший мақсадлардаги бинолардан сезиларли даражада ажралиб туради.
Ёпиқ бозорлар ўз хусусиятига эга бўлиб, шаҳарсозлик масалалаларини ечишда уларга ташриф буюрувчи кўп сонли харидорларни ва катта миқдордаги юк оқимини эътиборда тутишни талаб этади. Биринчи омил–бозорга кириш ва чиқишни ташкил этишни талаб этса, иккинчи омил–товар–маҳсулотларни етказиб келиш мақсадида автотранспорт йўлларини яратишдир. Шу сабабли бу биноларнинг ўзига хос талабларини инобатга олган ҳолда, яъни, ёпиқ бозорларнинг аҳолини озиқ–овқатлар, биринчи навбатда тез бузиладиган маҳсулотлар билан таъминлашда истеъмолчига яқин бўлиши заруратидан келиб чиқиб, уларни аҳолига хизмат кўрсатиши яқин бўлган шаҳар туманларида жойлаштириш мақсадга мувофиқ. Ката шаҳарларда ёпиқ бозорларнинг хизмат кўрсатиш радиуси ўртача 1–1,5 км, кичик шаҳарларда эса 1,5–2 км дан ошмаслиги керак [25]. 
Санитария талабларига кўра ёпиқ бозорлар ифлосланиш, чангланиш манбаларидан ва чиқиндиларни зарарлантириш жойларидан камида 1,5 км ўзидан чанг ҳамда кучли ҳид ажратувчи омборхона ва саноат корхоналаридан камида 500 м узоқликда бўлиши зарур.
Ёпиқ бозорлар катта ҳажмли бинолар бўлганлиги сабабли, уларнинг лойиҳаланиши ва жойлаштирилиши, шаҳардаги бошқа бинолар билан уйғунлашган архитектуравий ансамбл тарзида яратилиши керак.
[image: ]
9–расм. Собиқ Иттифоқ даври савдо иншоотларининг умумий кўринишлари.
	10–расм. Навоий вилояти Қизилтепа туманида қуришга мўлжалланган Тошробод бозорининг лойиҳаси. СамДАҚИ талабаси Фарҳод Қурбоновнинг диплом иши

11–расм. Тошкент шаҳридаги Бектемир бозорининг умумий кўриниши

12–расм. Тошкент шаҳридаги Бектемир бозорининг бош дарвозаси

Ёпиқ бозор учун ажратилган ер майдонини лойиҳалашда харидорлар учун қулайлик яратиш ва уларнинг автомобиллари туриш жойларини белгилаш мақсадида бозор олди майдонларининг ташкил этилиши, шунингдек, бозор биноси, ёзги-кузги савдо майдонлари ва хўжалик, автотранспорт туриш жойларидан кириш қулай бўлган очиқ омбор майдонлари назарда тутилади.
Бир обект учун ер майдонининг ҳажми 1,5 га, шаҳар туманларида эса бозор қурилиши учун 0,5 га ер майдони ажратилади [25].
Бозор хоналари ва бўлимлари, асосий элементларининг технологияси ва тавсифи. Ёпиқ бозорлардаги савдо залини режалаштириш, одатда, савдо ўринларининг ўлчамларидан келиб чиқади. Савдо ўринлари очиқ расталар кўринишида бўлиб, савдо залининг марказида, алоҳида–алоҳида “оролчалар” ёки қаторлар кўринишида жойлашади. Очиқ расталарни залда бўйлама ва кўндаланг жойлаштириш усуллари ишлаб чиқилган. Таҳлил натижаларига кўра биринчи усул ўзининг ижобий иқтисодий жиҳатлари билан мақсадга мувофиқ ҳисобланади.
Бир марталик сотиш ўринларини “оролчалар” кўринишида жойташтириш максимал сиғим нуқтайи назаридан фойдали бўлиб, иккиинчи томондан савдо–сотиқ ишларини бажариш имконини беради.
Стационар, яъни муқим жойлашган сотиш ўринлари давлат, кооперативлар ва жамоа хўжаликлари учун мўлжалланган бўлиб, бир марталик савдо ўринларига нисбатан яхшироқ жиҳозланган савдо чодирлари кўринишига эга. Улар маҳсулотлар билан қулай таъминланиши, шунингдек, омборхона, санитария–назорат шахобчаларига яқин боғланишда бўлиши ва сотувчининг ишлаши учун қулай ҳамда сотувга қўйилган маҳсулотларнинг тўлиқ кўриниши шартларига жавоб бериши керак.
Стационар савдо ўринларини жойлаштириш усулларини таққослаш натижасида узунасига деворлар билан ўраш усули, кўп залли бозорларда эса деворлар ёрдамида бир-биридан ажратилган савдо заллари ижобий жиҳатларга эга эканлигини кўрсатмоқда.
Савдо–сотиқ ўринларини гуруҳлаш талаблари асосида, турли хил маҳсулотлар учун мумкин бўлган “маҳсулот қўшничилиги” таъминланади. Санитария талабларига асосан турли хилдаги озиқ–овқат (масалан: гўшт, сут, балиқ, сабзавот ва мевалар) маҳсулотларини фақатгина махсус расталарда ёки алоҳида жиҳозланган хоналарда сотишга рухсат этилади. Савдо ўринларини гуруҳлаш, сифатига қараб таққослаш кўп жиҳатдан ёпиқ бозорнинг ҳудудий жойлашган ўрнига боғлиқ. Масалан: бозорларда сабзавот ва мевалар билан савдо қилиш учун умумий савдо залининг 53%; гўшт маҳсулотлари учун 31% сут ва сут маҳсулотлари учун 16% ажратилди. Италиядаги меъёрлар эса қуйидагича: сабзавот ва мевалар билан савдо қилиш учун умумий савдо-сотиқ хоналарининг 65%; гўшт ва балиқ маҳсулотлари учун 20%; сут ва сут маҳсулотлари учун 15%  ажратилади [15].
Омборхоналар ва совуқхоналарни жойлаштириш бўйича бир неча усуллар мавжуд: уларни алоҳида кўрилган биноларнинг биринчи қаватларида ва ертўлаларда жойлаштириш тавсия этилади. Омборлар ва совиткичларни ертўлаларда жойташтириш усули нисбатан ижобий ҳисобланиб, майдонлар ва конструкциялардан унумли фойдаланишдан ташқари, пандус мосламаларининг қулай юкланиши, автомашиналар ва электрокараларнинг ҳаракатланиши ҳамда омборлардаги маҳсулотларни савдо-сотиқ жойларига етказиш ишларини енгиллаштиради.
Ёпиқ бозорлар бир, икки ёки уч қаватли бўлиши мумкин. Бундай бозорларда вертикал транспортлар, лифтлар ва зинапояларни тўғри жойлаштириш катта аҳамиятга эга. Тахминан, 2000 м2 юзага эга бўлган зал майдонлари учун икки лифт, 4000 м2 зал майдонлари учун тўрт лифт талаб этилади [25]. Савдо расталарининг икки қаватда жойлашиши, вертикал траспортларнинг ишлаш унумдорлигини оширади.
Ёпиқ бозорларнинг ҳажмий–режавий тузилишини икки гуруҳга бўлиш мумкин: катта (яхлит) оралиқли кенг муҳитли бир залли бозорлар ва кўп оралиқли катта ва икки ва уч залли бозорлар.
Бозор биноларининг ҳажмий–режавий тузилиши, конструкцияси, бино қаватлари, ҳарорат–намлик режими табиий–иқлим шароитларга, шамоллатиш тизимига, табиий ёритилганлик ва савдо заллари интерьерининг характерларига боғлиқ.
Ёпиқ бозорларни барпо этишда уларнинг қаватлари сонини аниқлаб олиш долзарб масаладир. Катта ва ўртача катталикдаги шаҳарларнинг бозор–лар икки қаватли бўлгани маъқул (антросолли қавати билан).
Ёпиқ бозорларга қуйиладиган асосий санитар–техник талаблар, уларда махсус ҳарорат-намлик режимини (мўтадилликни) сақлаш мажбуриятидан келиб чиқади (қишдаги ҳарорат 5° C, ёзда 15–20° C, намлик 30–60 %). Шу сабабли ёпиқ бозорларда қулай бошқариладиган иситиш тизимлари ва аэрацияни яратишда ишончли ҳамда тежамкор шамоллатиш мосламаларини қўллаш зарур.
Савдо залининг архитектуравий интерьерини яратишда қуйидагиларни ҳисобга олиш керак:
· бозор биноларидаги савдо залларида махсулотларнинг кенг ва тўсиқсиз кўринишини таъминлаш мақсадида тиргаксиз ва устунсиз ёпмаларни қўллаш мақсадга мувофиқ;
· девор юзалари, ораёпмалар, витражлар ва пол юзалари силлиқ ва узоқ вақтга чидамли ҳамда тозалаш қулай бўлиши (сув босими остида ювишга мўлжалланган), шунингдек, савдо жиҳозлари (расталар, стендлар ва бошқалар) сув ва ҳаво ўтказмайдиган ва қулай тозаланадиган силлиқ қопламаларга эга бўлиши керак;
· савдо залининг  интерьеридаги ранглар маҳсулотлар рангини нейтраллаштирмай, балки табиий рангларни яққол кўрсатиш хусусиятига эга бўлиши–харидорнинг сотилаётган маҳсулотларни ажрата ва танлай билиши лозим.  
Савдо марказлари. Ҳозирги вақтда аҳолига маиший хизмат кўрсатиш ва умумий овқатланиш савдо корхоналари билан бир қаторда барча хизматларни бир жойда мужассамлаштирган бинолар комплекслари–савдо марказлари катта рол ўйнамоқда. Бу, ўз навбатида, аҳолига қатор қулайликларни туғдирибгина қолмай, савдо ва маданий–маиший корхоналар ишларини ташкилий жиҳатдан яхшилашга имкон беради.
Сўнгги вақтларда савдо марказлари тармоғининг «поғонали» тизими кенг тарқалмоқда:
· 1–поғона–кооперацияланган алоҳида бинода ёки меҳмонхона туридаги биноларнинг биринчи ва иккинчи қаватларида жойлашган савдо марказлари. Улар аҳолиси 1,5–2 минг яшовчиси бўлган турар жой бинолари гуруҳларига биринчи навбатда зарурий бўлган маҳсулотларни этказиб беради. Бундай кичик савдо марказлари 150 м хизмат кўрсатиш радиусига эга бўлиб, бирламчи хизмат кўрсатиш пункти деб аталади [10].
· 2–поғона–кооперацияланган савдо маркази. Аҳолиси 5–8 минг кишилик микрорайонга 400 м хизмат кўрсатиш радиусида жойлашади;
· 3–поғона–туман савдо маркази. Аҳолиси 30–50 минг бўлган турар жой ҳудудига хизмат кўрсатади. Хизмат кўрсатиш радиуси 750–1000 м атрофида;
· 4–поғона–шаҳар аҳамиятидаги савдо маркази. Шаҳарнинг катта туманига ёки шаҳарга хизмат кўрса тувчи савдо маркази [10]. 
Шундай қилиб, савдо марказлари сиғими ва белгиланиш мақсадига кўра асосий–шаҳарнинг катта турар жой массивига ёки шаҳарга хизмат кўрсатувчи ва иккинчи даражали–турар жой ёки микрорайонларининг савдо марказлари турларига бўлинади.
Янгидан қурилаётган шаҳар туманида кооперацияланган савдо марказини, ҳажмий–режавий таркибини ва бир-бири билан технологик боғланган умумий корхоналар мажмуасини лойиҳалаш мақсадга мувофиқ.
Биринчи навбатда зарурий бўлган маҳсулотларга , масалан, нон, гўшт, балиқ, сут ва сут маҳсулотлари, қандолат, шахсий гигиена предметлари, кондитер ҳамда тамаки маҳсулотлари киради. Асосан, улар тез бузиладиган маҳсулотлар бўлиб, барча савдо марказлари учун характерли ҳисобланади.
Микрорайон савдо марказлари тартибига нон, сут, гўшт, балиқ, сабзавот, мевалар, қаридолат, гастрономия; спорт буюмлари, майда хўжалик, девонхона канцелярия), атторлик (галантерия), шунингдек, ошхона, кафе ёки умумий турдаги тамаддихоналар, маиший устахоналарнинг қабул шахобчалари, сартарошхоналар ва алоқа бўлимлари киради.
Турар жой ҳудудининг савдо марказлари тизимига: махсуслаштирилган кийим–кечак, пояфзал, галантерия, доимий ва даврий талабдаги хўжалик моллари; ошхоналар, кафе, тамаддихоналар; маиший хизмат корхоналари ва ательелар, почта, жамғарма банклар, сартарошхоналар киради.
Шаҳар савдо марказларига қуйидагилар хизмат кўрсатади. Корхоналар (даврий талабга эга бўлган саноат ва озиқ овқат маҳсулотлари тўлиқ ассортиментлари билан) махсуслаштирилган тамаддихоналар ва кафелар, маиший хизмат корхоналари, ательелар, йирик алоқа бўлимлари. жамғарма банклар, сартарошхоналар, гўзаллик салонлари ва бошқалар.
Баъзан савдо марказлари тизимига конкрет шароитларга кўра ёпиқ бозорлар, гаражлар ва меҳмонхоналар ҳам киради.
Корхоналарни жойлаштиришда уларнинг мақсадли белгиланиши ва технологик хусусиятлари инобатга олинади. Масалан, тез–тез ташриф буюриладиган озиқ–овқат дўкони, почта, дорихона ва бошқаларни бинонинг биринчи қаватида, майдон ёки кўчаларга яқин ерда жойлаштирилади.
Кафе ёки ресторанлар маданий–томошабоп бинолар яқинида, яшил майдонлар мавжуд бўлган жойларда лойиҳаланади. Бунда уларда терассага ёки ички ҳовлига чиқиш имкони бўлиб, ёз ойларида улардан очиқ заллар кўринишида фойдаланиш мумкин. Маиший хизмат кўрсатиш корхонасини иккинчи қаватга жойлаштириш мумкин. Буюртмаларни қабул қилиш, уйга елтиб бериш, болалар хоналарини биринчи қаватнинг марказий қисмига жойлаштириш мақсадга мувофиқ. Шундай қилиб, ернинг устки қисмидаги қаватларда савдо ва операцион заллар, ер остидаги қаватларда эса омборлар ва хизмат кўрсатувчи хоналарнинг катта қисми жойлашади. Барча турдаги корхоналар, савдо марказлари учун режавий ва конструктив ечимлар унификациялаштирилади.

II–боб хулосаси

1. Собиқ Иттифоқ даврида асосан деҳқон бозорлари, қурилиш ашёлари бозорлари ва мол бозорлари мавжуд бўлиб, озиқ–овқат ва саноат моллари, шу жумладан машина ва транспортлар ҳам махсус магазин ва дўконларда харид қилинар эди. Собиқ Иттифоқ давридан кейин махсус кийим–кечаклар бозори ва машина бозорлари шакллана бошлади.
2. Дехқонн бозорлари икки хил: вақтинчалик, яъни эрталабки ва доимий бозорларга бўлинган. Вақтинчалик деҳқон бозорлари маҳаллаларда ва микрарайонлар марказларида жойлашган бўлса, доимий деҳқон бозорлари турар жой туманлари марказларида жойлашган. Қурилиш ашёлари, мол бозорлари ва катта кийим–кечаклари бозорлари шаҳарлар четларида, селитеб зоналарига яқин жойларда катта йўллар устида жойлашган.
3. Савдо биноларининг типологияси турли–туман: оддий дўкон, раста ва киоскалардан тортиб, катта универсал магазинлар ЦУМ, ГУМ, супермаркетлар, савдо магазинлари, махсус товарлар ва йирик маҳсулотлар сотишга мўлжалланган магазинлардан иборат. Бундай магазинлар аҳоли яшаш жойларидан тортиб, то микрорайонлар, турар жой ва шаҳар марказларида, жамоат транспортлари бекатлари қошида, магистрал кўчалар, пиёда савдо кўчаларида жойлаштирилган. Яшаш учун керак бўладиган ҳар кунги озиқ–овқат маҳсулотлари микрорайонлар ичидаги магазинларда аҳолига яқин жойлашган. Экзотик характердаги маҳсулотлар эса туман ёки шаҳар марказларидаги махсус савдо биноларида шаклланган.
4. Савдо иншоотларининг архитектураси бир, икки ва ундан кўп, ўрта қаватли биноларга эга бўлиб, асосан ихчам, ёки фронтал тарзли ҳажмий режавий композицияларда ишланган. Уларнинг меъморий ечимлари шаҳар кўчалари архитектурасининг шакллантиришга фаол қатнашиб, муҳим аҳамият касб этиши анъана тусига кирган.













III–БОБ.
ЎЗБЕКИСТОННИНГ ТАРИХИЙ САВДО БИНОЛАРИДАН ЗАМОНАВИЙ МАҚСАДЛАРДА ФОЙДАЛАНИШ ТАЖРИБАЛАРИ

3.1.  Тарихий савдо биноларидан фойдаланиш бўйича Ўзбекистон тажрибалари

Бинонинг сақланиши яхши кечиб, асосий қурилмалари талофот кўрмаган, лекин жузъий бузилган жойлари бор обидаларни уларнинг дастлабки функциявий моҳияти, тарихий аҳамияти, шаҳарсозликда тутган ўрни, жойланишига қараб замонавий хизмат турига мослаштиришдан асосий мақсад бинони борлиғича (тарзи, ички кўриниши, режавий чўзилиши, қурилмалари, безаклари, ғоявий–бадиий тимсолини) сақлаб қолиш ва ёдгорликнинг мавжуд эстетик ва ижтимоий моҳиятини унга берилаётган янги хизмат кўламига мослаштириб, замонавий–мақсадларда фойдаланищдир.
Тарихий шаҳарлардаги меъморчилик обидаларини қайси мақсадларда фойдаланишга таклиф этиш мумкин? Мавжуд тарихий биноларни замонавий мақсадларда фойдаланиш учун биринчи навбатда тарихий обидани янги замонавий функцияга мослаштириш лойиҳаси ишлаб чиқилиши лозим. Обидани янги хизмат функциясига мослаштиришда асосан куйидаги омиллар эътиборга олиниши тавсия этилади. Биринчидан, меъморий ёдгорлик жойлашган муҳитда ҳаётнинг қайси хизмат турларини ташкил қилишга зарурият борлигини аниқлаш керак. Сўнгра ёдгорликнинг, яъни бинонинг дастлабки функциявий моҳияти, ҳажмий–режавий, композицион тузилиши ва меъморий имкониятлари ушбу заруриятларнинг кўпроқ қайси бирига мос тушиши, шу функцияларнинг қайси бири ҳам ёдгорлик учун, ҳам шаҳарсозлик ва ижтимоий хаёт учун самарали бўлишлигини ўйлаб кўриш лозим. Бунда ёдгорликнинг режавий тузилиши, тарҳи, тарзи аа ички кўриниши, асосий қурилмаларининг қай даражада сақланганлик хусусиятларини аниқловчи шартлар бўлиб хизмат қилади. Янги танланган функциянинг бино меъморий–режавий тузилишига салбий таъсир кўрсатмаслиги, бинонинг ҳар жиҳатдан яхши мустаҳкам сақланишига самарали фойда келтирилиши лозим. Янги функция ёдгорликнинг қурилмаларига, бадиий ва тарихий–ижтимоий моҳиятига, бино ички ва ташқи муҳитига зарар эткизмаслиги керак. Ушбу талаблардан келиб чиққан ҳолда меъморий ёдгорликларни замонавий мақсадларда фойдаланишга мослаштириш таснифини архитектура доктори А.М. Салимов қуйидагича кўринишда тавсия этади [24]:
· турар жой ва яшашга, таҳсил олишга мўлжалланган тарихий биноларни, яъни турар жойлар, мадрасалар, карвонсаройлар, работлар, хонақоҳларни дастлабки функциялари ва режавий ечимларини эътиборга олиб меҳмонхоналар, ширкатхоналар, ётоқхоналар, мотеллар, кемпинглар, сайёҳлар ва экскурсия манзилларига мослаштириш;
· савдо—сотиқ иншоотларини, яъни тоқ, тим ва чорсуларни ўз навбатида замонавий савдо корхоналари–савдо марказлари, магазинлар, савдо дўконлари, расталари ва кўргазмаларга мослаштириш;
· ибодат бинолари (масжидлар, миноралар, намозгоҳлар) кўргазма ва экспозиция заллари, халк ҳунармадчилиги уйлари, музейларга мослаштириш, зарурат туғилганда эса масжид ва минораларни ўз функцияларига қайтариш;
· саройлар ва қўрғонларни ўз навбатида сайёҳлар мажмуасита, йирик музейларга, ресторанларга, ошхоналарга, каҳвахоналарга, чойхоналарга ва шунга ўхшаш муассасаларга мослаштириш;
· фуқаро бинолари (ҳаммомлар ва бошқа меъморий ёдгорликлар) аҳолига хизмат кўрсатиш ва соғломлаштириш муассасаларига–ҳаммом, маиший хизмат уйлари, кўргазмалар, санаторияларга мослаштириш.
Таклиф этилаёттан функцияга мослаштириш кенг кўламга эга бўлиши мумкин. Ҳозирги вақтда давлат ихтиёридаги кўпгина собиқ масжид ва мақбаралар диний ташкилотларга қайтариб берилмоқда. Масол учун, Бухородаги Жоме масжиди, Баховиддин Нақшбанд масжиди ва мақбараси, Сурхондарё вилоятидаги Абу Исо ат–Термизий мақбараси ва бошқалар диний ташкилотларга қайтариб берилди. Эҳтимол кўпгина ёдгорликларнинг диний ташкилотлар ихтиёрига қайтариб берилиши меъморлик обидаларининг сақланиб қолинишига омил яратиши мумкин. Аммо юқори даражадаги бадиий ва ижтимоий моҳиятга эга бўлган меъморий ёдгорликлар, масалан Бухородаги Арк, Хивадаги Ичан–Қаъла мажмуа ёдгорликлари асосан маънавият–маърифат мақсадларида: миллий музейлар, кўргазмалар ёки меъморий томоша манзилгохлари, очиқ ҳаводаги миллий театрлар    сифатида фойдаланилса, мақсадга мувофиқдир.

3.2. Савдо биноларидан фойдаланишнинг хорижий тажрибалари

Бугунги кунда бутун дунёда кўплаб замонавий савдо марказлари ва бозорлар мавжудки, уларни хорижда қисқача қилиб айтганда “Mall” деб номлашади. Энг замонавий катта савдо марказлари ва бозорларининг рўйхати қуйидагилардан иборат (1–жадвал):
1–жадвал. Хорижий давлатлардаги энг катта савдо иншоотлари.
	№
	Номланиши
	Жойлашуви
	Аренда юзаси, м2
	Умумий юза, м2
	Эслатма

	1
	2
	3
	4
	5
	6

	1
	New South
China Mall
	Дунгуань, Хитой
	600000 м2
(6,46 млн. кв.м)
	890000 м2
(9,58 млн. кв.м)
	99,2 % юзаси эгалланмаган

	2
	SM City
North EDSA
	Кесон–Сити,
Филиппинлар
	460000 м2
(4,74 млн. кв.м)
	
	Жанубий–шарқий Осиёдаги энг катта марказ бўлиб, дунёда 2 ўринни эгаллайди

	3
	Central World
	Бангкок,
Таиланд
	429500 м2
(4,62 млн. кв.м)
	550000 м2
(5,92 млн. кв.м)
	Икки осмонўпар бино комплексининг тўлиқ юзаси
1024000 м2

	4
	SM Mall of Asia
	Пасай,
Флиппинлар
	410000 м2
(4,67 млн. кв.м)
	
	

	5
	Dream Mall
	Гаосюн,
Тайвань
	400000 м2
(4,5 млн. кв.м)
	
	

	6
	West Edmonton Mall
	Эдмонтон,
Канада
	350000 м2
(3,8 млн. кв.м)
	570000 м2
(6,0 млн. кв.м)
	Шимолий Америкадаги энг катта марказ

	7
	The Dubai Mall
	Дубай, БАА
	350000 м2
(3,77 млн. кв.м)
	1124000 м2
(12,1 млн. кв.м)
	Эгаллаган юзага кўра энг катта марказ

	8
	SM Megamall
	Мандалуёнг
Филиппинлар
	348000 м2
(3,75 млн. кв.м)
	420000 м2
(4,52 млн. кв.м)
	

	9
	Berjaya Times Square
	Куала–Лумпур,
Малайзия
	320000 м2
(3,44 млн. кв.м)
	700000 м2
(7,53 млн. кв.м)
	

	10
	Golden Resourges Mall
	Пекин,
Хитой
	320000 м2
(3,44 млн. кв.м)
	4490000 м2
(4,74 млн. кв.м)
	

	11
	Siam Paragon
	Бангкок,
Таиланд
	300000 м2
(3,23 млн. кв.м)
	500000 м2
(5,38 млн. кв.м)
	

	12
	SM City Cebu
	Маболо,
Себу,
Филиппинлар
	268611 м2
(2891305 квадратных футов)
	
	Филипиннинг марказий қисмидаги энг катта марказ

	13
	King of Pryssia Mall
	Пенсильвания штати, АҚШ
	259000 м2
(2,79 млн. кв.м)
	
	Икки алоҳида турувчи бинолардан ташкил топган

	14
	Mall of America
	Блумингтон, Миннесота штати, АҚШ
	257200 м2
(2,77 млн. кв.м)
	390000 м2
(4,2 млн. кв.м)

13–расм. Голландиянинг Роттердам шаҳридаги деҳқон бозори.
Янги Хитой савдо маркази дунёда майдони бўйича энг катта савдо маркази–бозор ҳисобланади. Ушбу марказ Хитойнинг жанубий қисмидаги Дунгуаль шаҳрида жойлашган, шаҳарда 10 млн. аҳоли яшайди. Бу савдо марказида 2350 та магазин мавжуд бўлиб, 7 та зонага ажратилган. Ҳар бир зона маълум бир шаҳар ёки мамлакатнинг моделлаштирилган кўринишига эга. Масалан, Амстердам, Париж, Рим, Венеция, Миср, Кариб ороллари ва Калифорния.

14–расм. Дунгуаль шаҳридаги янги Хитой савдо марказининг ички кўринишлари.

Янги Хитой савдо маркази–2005 йилда очилган бўлса ҳам, унинг 99 % майдони фойдаланилмай ёки ишлатилмасдан келмоқда. Фақатгина унинг кириш қисми эгалланган. Бундай ҳолнинг юз беришига асосий сабаб, савдо марказининг шаҳар четида жойлашганлиги ва у билан бирикувчи йирик йўллар ва аэропортларнинг йўқлигидир. Шаҳар четида жойлашган ушбу савдо маркази–бозорга фақатгина автомобил транспортида боирш мумкин.
“SM City North EDSA” савдо маркази–дунё миқёсида иккинчи ва Филлипинда эса биринчи ўринда турувчи бозор ҳисобланади. Филлипиндаги Шимолий проспект ва Эпифанио де–лос–Сантос (EDSA) проспектларининг кесишув жойида ушбу марказ жойлашган. Бу савдо марказининг қурилиши 1983 йилда бошланиб, унинг очилиши 1985 йилнинг 29 ноябрида бўлган. Аввалига марказ–бино ва автомобиллар учун тўхташ жойида қурилган. Вақт ўтиши билан ушбу бозор бир неча марта ремонт ва реконструкцияланиб кенгайтирилган. Бугунги кунда, ушбу бозор: ҳар куни 100–210 минг кишига, дам олиш кунлари 4,4 миллион кишига хизмат кўрсата олади. “SM City North EDSA” савдо маркази 6,6 млн.гача кишини қабул этиб хизмат эта олади. Бу бозор фақатгина савдо маркази бўлибгина қолмай, мамлакатдаги энг катта кинотеатрлар маркази ҳам ҳисобланиб, унинг таркибида 9 та кинотеатр, 2 та рақамланган кинотеатр ҳамда IМАХ кинотеатрлари мавжуд.

15–расм. Таиланд. Бангкокдаги марказий савдо ва дам олиш марказининг умумий кўриниши.

Central World дам олиш ва савдо мажмуаси–жанубий–шарқий Осиёда иккинчи ўринда турувчи дам олиш ва савдо мажмуаси ҳисобланади. У Бангкок, Таиландда жойлашган. Бу мажмуа 1990 йил ишга тушган. Бу марказ ўртача–кунига 150 минг кишига ва ўрта табақали одамлар учун хизмат кўрсатишга мўлжалланган. Бангкокнинг туризми ривожланган энг фаол савдо туманида бу марказ жойлашган. Кунига камида 100 минг кишига хизмат кўрсатади. Марказ нафақат савдо маркази сифатида, балки унда ресторанлар, ўйин зоналари, кўнгил–очар марказлар ва библиотекалар ҳамда интернет маркази, 4D кинотеартлари мавжуд.

16–расм. Канаданинг Эдмонтон шаҳридаги савдо марказининг умумий кўриниши

West Edmonton Mall савдо маркази–шимолий Америкадаги энг катта савдо маркази бўлиб ҳисобланади. Канаданинг Эдмонтон шаҳрида жойлашган, 1981–2004 йиллар оралиғида бу марказ дунёдаги энг катта савдо маркази сифатида танилган. Унда 800 дан ортиқ магазинлар ва хизмат кўрсатиш муассасалари ҳамда 20000 автомобиллар тўхташ жойлари мавжуд. У йилига 28,2 миллион кишига, кунига эса ўртача 60–150 минг кишига хизмат кўрсатади. Савдо маркази 1981 йилнинг 15 сентябрида очилган, ўша даврдан бери у уч марта кенгайтирилган. 2004 йилгача у энг катта ёпиқ савдо маркази сифатида Гиннеслар китобига кирган. Бу савдо марказининг энг машҳур қисми бу кўнгил–очар парк–Galaxylandдир. Савдо маркази–ўз меҳмонхонасига, муз саройига, 4 та кинотеатрига, аквапаркига, гольф майдонига, соғломлаштириш марказига, зоопаркига, 4 та радиостанциясига эга.
The Dubai Mall савдо маркази–дунёдаги энг катта савдо маркази бўлиб, бу савдо маркази 2008 йилда қуриб битказилган, дунёдаги энг баланд Бурж Ҳалифа Дубай биносининг ёнида жойлаштирилган. Унда 1200 га яқин магазинлар ва 120 га яқин кафе ва ресторанлар ишлаб турмоқда. Бу савдо марказининг атрофида ноёб лойиҳаларнинг ишланмалари мавжуд, масалан, дунёдаги энг катта аквариум, томи ҳаракатланувчи истироҳат боғи, ёпиқ мавзулаштирилган парк, болалар учун кўнгил–очар ва таълим–тарбияга йўналтирилган марказлар ҳамда 22 та экранли кинотеатр мавжуд.

17–расм. Хитойнинг Пекин шаҳридаги йирик савдо маркази.

King of Pryssia Mall савдо маркази–Пекиндаги тўртинчи ҳалқа йўлида жойлашган (Хитой). 2004–2005 йилларда энг катта савдо маркази бўлиб ҳисобланган. Ушбу савдо марказининг очилиши 24 октябр 2004 йилда бўлиб ўтган. Унда 230 та экскалаторлар, 1000 ортиқ магазинлар, 2 та футбол майдонига тенг юзани эгаллаган ресторанлар мавжуд. Лойиҳалаш давомида марказ 50 минг кишига хизмат кўрсатишига лойиҳаланган, лекин амалиётда ташриф буюрувчиларнинг сони 20 мингдан ошмайди. Бунга сабаб, савдо маркази шаҳар четида жойлаштирилганлиги ва туристларга тарғиб қилинмаганлиги кўрсатилмоқда [10, 6–б.].

18–расм. Таиланд. Бангкокдаги энг катта савдо маркази. 2005 йилда очилган.
Siam Paragon савдо маркази–Осиёдаги энг катта савдо маркази бўлиб, Таиланд (Бангкок)да жойлашган. 2005 йилнинг 9 декабрида очилган. Бу марказ махсуслаштирилган магазинлар ва ресторанлар, кинотеатрлар, сув ости дунёси аквариум, кўргазмалар зали, бадиий галерея, опера залини, караоке залини ўз ичига олади. Савдо марказига шаҳарнинг исталган нуқтасидан Skytrain (ҳаво трамвайи) орқали келиш ташкил этилган.
SM City Cebu савдо марказ мажмуаси–Филлипиннинг Себу шаҳрида жойлашган, Филлипиндаги тўртинчи энг йирик савдо маркази бўлиб ҳисобланади. У порт шаҳар чегарасида жойлашганлиги туфайли бу марказ оралиқ пункт вазифасини бажаради. Марказ 1993 йилнинг ноябрида ишга тушган. Аввалига, қуйи ва ўрта харид қилувчилар синфи учун мўлжалланган марказ сифатида ишга тушган. Бу марказга ҳар куни 100 мингдан ортиқ киши ташриф буюради, дам олиш кунлари эса бу рақамлар 140–150 минг кишигача ортиши мумкин. Мажмуада 8 та кинотеатр, овқатланиш ва боулинг заллари, кўнгилочар ва тўлиқ компьютерлаштирилган марказлар, савдо заллари мавжуд.

19–расм. АҚШ. Пенсильвания штатидаги савдо марказининг интерьерлари.

King of Pryssia Mall савдо маркази–АҚШнинг шарқий қирғоғидаги энг катта савдо марказларидан бири бўлиб ҳисобланади. Пенсильвания штатида жойлашган. Унинг эски қисми 1963 йилда очилган, очиқ ҳавода жойлаган савдо маркази сифатида иш бошлаган, кейичалик 1970 йилларда қисман ёпиқ марказ сифатида ишини давом эттирган. Савдо маркази Филадельфиядаги энг машҳур туризм марказидир. Ташриф буюрувчиларнинг 20–25% ни туристлар такил қилади. Мажмуада савдо павеоьионларидан ташқари 20 дан ортиқ ресторанлар, меҳмонхоналар, кинотеатрлар, теннис кортлари мавжуд.
Mall of America савдо маркази–АҚШнинг Миннесота штати, Блумингтон шаҳридаги давлат аҳамиятидаги йўлларнинг кесишувида ва Миннесота дарёси соҳиллари бўйида жойлашган. Савдо маркази 1992 йил очилган, ҳозирда 40 млн. кишига хизмат кўрсатади. У энг кўп ташриф буюриладиган савдо марказ сифатида дунёга машҳур. Мажмуада савдо залларидан ташқари мавзулаштирилган парклар, аквариум сувости саёҳати, кинотеатрлар, ҳайкаллар кўргазмаси мавжуд.
Хулоса қилиб айтиш мумкинки, хорижий давлатларда савдо биноларидан ҳозирги вақтда ва келажакда ҳам нафақат савдо ва бозор хизматлари учун, балки кўп функцияли универсал марказлар тарзида фойдаланиш йўлга қўйилган.

3.3.  Тарихий савдо биноларини замонавий мақсадлар учун фойдаланиш бўйича таклифлар

Ҳар бир меъморий обида муайян бир минтақа халқлари маълум бир давр маданиятининг равнақи, қурилиш услубияти, ота–боболаримизнинг ақл–заковатлари ҳақидаги тушунчаларимизни бойитишга қаратилган. Қолаверса, меъморий обидаларни таъмирлаш ишларини тўғри ташкил қилиб, улардан замонавий мақсадларда фойдаланиш, шу йўл билан уларни сақлаб қолиш, ҳаётга қайтариш йўлларини ахтармоғимиз даркор.
Меъморий ёдгорликларни, шу жумладан савдо биноларини борлигича сақлаб қолиш, уларни фақат томошага яроқли қилиб таъмирлаш билангина эмас, балки улар билан инсон алоқасини янада жонлантиришга, яъни уларни замонага хос хизмат кўрсатиш турларига мослаштиришга кўп жиҳатдан боғлиқдир.
Меъморий ёдгорликларни замонавий мақсадларда фойдаланишга мослаштириш биринчи навбатда ёдгорликларни ва уларнинг маънавий меъморий моҳиятини деярли ўзгартирмасдан сақлаб қолишни кўзда тутиши шарт. Бу ерда асосий эътибор бир томондан, меъморий обиданинг бошланғич бадиий ифодасини сақлаб қолишга қаратилмоғи, иккинчи томондан эса ёдгорликни “янги” объект сифатида фойдаланишда барча қулай–шарт шароитларни яратишга қаратилмоғи зарур. Бу борадаги асосий муаммо обиданинг қайси замонавий хизматлар турига яроқли ва уни қайси муайян хизматга мослаштириш мақсадга мувофиқлигини тўғри аниқлашдир. Бу соҳада Тошкентдаги Ўзбекистон меъморий ёдгорликларини таъмирлаш ва фойдаланишга мослаштириш очиқ аксионерлик жамияти орттирган илмий ва амалий тажрибалар, айниқса, диққатга сазовордир. Унда Бухоро, Қўқон, Нурота, Самарқанд каби тарихий шаҳарлардаги бир қанча меъморий обидаларни таъмирлаш ва фойдаланишга мослаштириш лойиҳалари ишлаб чиқилиб амалга оширилди. Илмгоҳда меъморий обидаларни таъмирлаш, сақлаш ва замонавий мақсадларда фойдаланишга тегишли қатор тавсияномалар ишлаб чиқилди ва ҳаётга тадбиқ қилинди. Қуйида биз айнан савдо бинолари ва иншоотларини таъмирлаш, уларни замонавий мақсадларда фойдаланишга мослаштириш ва муҳитини ободонлаштириш бўйича бажарилган лойиҳаларга тўхталиб ўтамиз.
Хивадаги Али–Қулихон карвон–саройи. Мазкур  XIX–аср ёдгорлиги  нисбатан яхши сақланган бўлиб, у ҳажмий–режавий, меъморий, бадиий ечими, қўриқхонада тутган ўрни ҳамда бозор майдони билан қўшни   жойлашганлиги билан ажралиб туради.
Карвон–сарой биноси икки қават, режаси тўғри тўртбурчак. Ҳовлисининг ўлчамлари 42х46 м. Ҳовли атрофида ҳар иккала қаватлар бўйлаб ҳужралар жойлашган. Пастки қаватдагн ҳужраларда турли моллар сақланган, юқорисидагиларда эса савдогарлар меҳмон бўлишган.
Ёдгорликни савдо ярмаркасига мослаштириш лойиҳасида ҳам биринчи қават ҳужралари саноат молларини сақлаш, маъмурий хоналарга, хоналарнинг бир қисмини савдо залларига, иккинчи қават хоналарини эса асосан савдо залларига айлантириш кўзда тутилган. Якшанба–бозор кунлари карвон–сарой ҳовлиси саҳнида савдо ярмаркаси ташкил этилиши учун қулай шароит яратилган. Бунинг учун ҳовли усти жимжимадор баланд металл устунларда кўтарилиб турувчи трубалардан ишланган фазовий енгил панжара конструкцияли ёпма ёрдамида ёпилган. Бу ёпма, ҳовли устига ўрнатилган ўзига хос соябонни эслатиб, ёдгорлик томидан бироз кўтарилган ва ҳовли периметри бўйлаб деразалар орқали унинг меъморий композициясяга қўшлиб кетган. Харидорларнинг иккинчи қават саҳнига чиқишлари учун ҳовлининг ён деворларига яқин жойларда қўшимча зинапоялар ишланган. Микроиқлимни яхшилаш мақсадида ҳовли марказига кўп қиррали нақшиндор фаввора ўрнатилиб, унинг атрофига харидорларнинг дам олиши учун ўриндиқлар жойлаштирилган. Карвон–сарой ҳужралари ёзин–қишин савдо залларига айлантирилиб, якшанба–бозор кунлари ҳовли майдонида савдо ярмаркасининг ишлаши кўзда тутилган. Шундай қилиб, Али–Қулихон карвон–саройи Хива шаҳрининг энг муҳим ва кўркам савдо марказларидан бирига айлантирилган. Бу эса мозий ёдгорлигини сақлаб қолиш ва ҳаётийлигини таъминлашнинг энг қулай амалий йўлларидан биридир.
Самарқанддаги Чорсу савдо иморати. XVII асрга тегишли бўлган ушбу савдо иншооти ҳам бизгача яхши сақланган бўлиб, у чорсу деб номланадиган савдо бинолари ичида ўзининг тарихий шаҳар маркази–Регистон ансамблига олиб келувчи 6 та кўчалар туташувида жойлашганлиги билан ҳамда чорсуларга хос анъанавий архитектураси билан ажралиб туради. У Самарқанд шаҳрида бизгача тўлиғича сақланган савдо биноларининг биридир.
Чорсу режаси тарҳда 12 бурчакли айлана шаклида. Иморат марказида усти катта гумбаз билан ёпилган бозор, унга туташган ҳолда ёнларида 6 та дўконлар жойлашган.
Чорсу биноси ҳозирги вақтда Ўзбекистон Бадиий Академияси Самарқанд филиалининг кўргазмалар зали тарзида фойдаланилмоқда (  –расм). Юқорида айтиб ўтилган 6 та дўконларнинг бири залга кириш жойи ҳисобланиб, унинг икки деворига бошқа хоналар каби тасвирий санъат асарларининг кўргазмалари қўйилиши мумкин. Умуман олганда, ушбу тарихий савдо иншоотини бундай функцияда келажак авлодларга этказишда ва сақлаб қолишини таъминлаш ишларини талаб даражаси дейиш мумкин.
Айни пайтда обидани кечқурунлари ва оқшом пайтида ҳам туристлар кўриши учун унинг атрофи тўлиқ ободонлаштирилган ва ёруғлантирилган. Бино унга яқин жойлашган Регистон ансамбли ёдгорликларининг бири–Шердор мадрасасининг шимолий–шарқий бурчагига тўғри келади ва бу ердан бошланадиган Тошкент савдо кўчасининг бошида турган тарихий обида тарзида ҳам катта аҳамиятга эгадир.
Ҳозирги кунда, Самарқанд шаҳри йирик туризм марказига айланиб бормоқда, бу эса шаҳримизни модернизация қилиш ва янгидан шаҳарсозлик тизимини ривожлантиришни тақозо этмоқда.
Шаҳримизда олиб борилаётган кенг қамровли ободонлаштириш ишларида айниқса, савдо марказларининг жойлашуви ва уларнинг ҳолатига эътибор кам. Кичик ва катта савдо марказлари тартибсиз ҳолда жойлашган. Уларда кўнгил–очар, дам олиш каби турли ўйингоҳ, айниқса, ёшлар учун бундай масканларнинг йўқлиги ҳайрон қолдиради. Масалан, Самарқанддаги Янги савдо бозорининг шаҳар четидаги ишлаб  чиқариш (саноат) омборхонаси биносида жойлашиши, савдо марказига қўйиладиган  функционал  талабларга  жавоб бермайдиган, тартибсиз ҳолда жойлашган дўконлар ва махсус хизмат кўрсатиш функцияларисиз ҳамда бир қисми очиқ ҳавода жойлашганлиги унинг асосий камчиликлари ҳисобланади. Қолган савдо марказлари бўлган Сиёб бозори, Микрорайон, Узоқ лагерь бозори, Ургутдаги бозорлари ҳам бундан ҳоли эмас. Микрорайон бозори ҳам худди, Янги савдо бозори каби уйсозлик комбинатининг ишлаб чиқариш (саноат) биносида жойлашганлиги учун унда ҳам юқоридаги камчиликларнинг барчасини кузатиш мумкин. Шу сабабли, олиб борилаётган ўзгаришлар тизимида Самарқанднинг йирик дунё миқёсидаги туристик шаҳарга айланиши марказлашган функционал талаблар асосидаги йирик савдо иншоотлари, кўнгил–очар марказ ва мажмуаларни ташкил этиш эҳтиёжини ошириб бормоқда.
Вилоятимиздаги барча бозор ва йирик савдо марказларини тахлил қилсак, уларда қуйидаги камчиликлар мавжуд:
1. Савдо марказларида маҳсулот ва буюмлар тартибсиз, махсус бўлимларга ажратилмаган ва харидор учун мосланмаган ҳамда шарт–шароитсиз ҳолда саноат биноларини ва очиқ майдонларни йирик савдо марказларига айлантирилгани, шахардан анча четда жойлашганлиги ва жуда катта майдонни эгаллаганлиги (масалан, Янги бозори, Микрорайон бозори).
2. Савдо марказларида харидорлар учун қулайликларнинг йўқлиги (масалан, қиш ва ёз шароитида бу иншоотларда микроиқлимнинг яратилмаганлиги ҳамда одамларнинг хавфсизлиги ва эвакуацияси таъминланмаганлиги.
3. Савдо  марказларида  фойдаланилаётган  бино  ва  иншоотлар  савдо марказлари сифатида махсус лойиҳаланмаганлиги сабабли,  бу бино ва иншоотларнинг жамоат биноларига қўйиладиган функционал талабларни кондира олмаслиги.
4. Савдо   марказларида   ўйингоҳ ва дам олиш зоналарининг ташкил қилинмаганлиги ҳамда туристлар учун яхши шарт–шароитлар яратилмаганлиги.
Юқоридаги камчилик ва хатоларни эътиборга олган ҳолда шаҳримиз инфраструктураси учун янги турдаги замонавий савдо бозорлари ва кўнгил–очар марказлари лойиҳасини яратиш устида иш олиб борилиши мақсадга мувофиқдир.


3.4.  Мустақиллик йилларида қурилган бозорлар ва савдо иншоотлари архитектураси

Деҳқон бозорлари Республикамиз ижтимоий–иқтисодий ривожлани-шида ҳал қилувчи аҳамиятга эга ва уларнинг фаолияти иқтисодий жараёнларнинг содир бўлиши ва ўзгаришига юқори даражада таъсир кўрсатади. Буни деҳқон бозори савдосининг жами чакана товар айланишидаги ҳиссаси бугунги кунда 33 %дан ошиб кетганлигидан ҳам билиб олиш мумкин. 
Сир эмаски, бугунги кунда деҳқон бозорлари ва супермаркетлар ўртасида зимдан рақобат мавжуд. Супермаркетлар савдо–сотиқнинг янги, қулай шакли сифатида ижтимоий–иқтисодий ҳаётимизга тобора чуқурроқ кириб келмоқда. Деҳқон бозорлари–чи? Улар ўзларининг иш фаолиятини замонавий талабаларга монанд қайта қурмас экан бу рақобатга бардош бериши қийин кечади. Деҳқон бозорларининг рақобатбардошлигини оширишнинг муҳим бир шарти эса, уларнинг савдо тармоғини қайта қуриб чиқиш ва мукаммалаштиришдир. Дарҳақиқат, деҳқон бозорлари тармоғини тўғри ташкил қилиш замонавий шаҳарсозликнинг энг долзарб муаммоларидан бири бўлиб қолмокда. Бу соҳада кўпгина муаммолар тўпланиб қолганки, уларни ўрганиш ва таҳлил қилиш соҳа ривожи учун фойдадан ҳоли эмас (20, 21–расмлар).

20–расм. Тошкент шаҳридаги Бектемир бозорининг умумий кўриниши.

21–расм. Самарқанд Сиёб бозорида мустақиллик йилларида қурилган савдо иншооти.

Самарқанд шаҳри бозорларининг мисолида олиб борган шаҳар ичида жойлашишига назар ташласак, уларнинг шаҳар тизимидаги нотекис жойлашувини кўрамиз. Мисол учун Самарқанд шаҳридаги деҳқон бозорлари тармоғининг шаклланиши ва бугунги ҳолатини олиб кўрайлик. Шаҳарда 3114 та савдо ўрнига эга бўлган 5 та йирик деҳқон бозорлари фаолият кўрсатмоқда. Сиёб, Темир–йўл, Табиат–саҳовати, Дамариқ ва Мармар бозорлари шулар жумласидандир. Ушбу бозорлар турли даврларда, турли хил шароитларда бунёд этилган. Уларнинг энг кўҳнаси, Самарқанднинг азалий йўлдоши Сиёб бозори бўлиб, у 2700 йилдан ортиқ тарихга эга. Темир–йўл ва Мармар бозорлари XIX асрнинг охири–ХХ асрнинг бошларида Самарқанднинг янги шаҳар қисми қурилиши шарофати билан бунёд этилган. Дамариқ ва Табиат саҳовати бозорлари эса, шаҳар харитасида ўтган асрнинг 70–80 йилларида, яъни шаҳарнинг ғарбга томон кенгайиши, микрорайон, Саттепа қўрғонлари қурилиши муносабати билан пайдо бўлган. Шу тариқа боскичма–боскич деҳқон бозорлари тармоғи шаклланган ва бугунги кўринишига эга бўлган. У Сиёб бозоридан бошланиб ўзаро учбурчак шаклини ҳосил қилган ҳолда ғарбга томон ривожланади. Унинг айнан шу кўринишни олишига, шаҳар бўйлаб нотекис жойлашувига ғарбий ҳудудларда яшовчи шаҳар аҳолисининг сони ҳамда зичлигининг ошишини сабаб қилиб кўрсатиш мумкин. Лекин муаммо шундаки, шаҳарнинг бошқа ҳудудлари бозор савдо тармоғидан анча узоқлашиб қолган. Бу эса ушбу ҳудудлар аҳолисининг талаб ва эҳтиёжларига мос келмайди [14].
Деҳқон бозорларининг савдо тармоғидаги нотекис жойлашуви уларнинг хизмат кўрсатиш радиусларининг меъёрлардан ошиб кетишига сабаб бўлмокда. Мутахассисларнинг илмий хулосаси бўйича, ушбу радиус 900–1200 метрни, яъни пиёда юрганда 10–12 минутлик йўлни ташкил қилиши керак. Аммо, ҳисоб–китоблар шуни кўрсатадики, Темир–йўл бозорининг хизмат кўрсатиш радиуси–1700 метрга, Дамариқ бозориники–1750 метрга, Сиёб бозориники–3600 метрга тенг. Бу айниқса шаҳарнинг жанубий, жанубий–шарқий қисми аҳолисига бўш вақтнинг қўшимча сарфи, ортиқча транспорт харажатлари билан боғлик, муаммоларни вужудга келтирмоқда [14].

22–расм. Андижан шаҳри деҳқон бозорларининг интерьерлари
Деҳқон бозорининг жойи нафақат шаҳар аҳолиси учун, шу билан бир қаторда маҳсулот олиб келувчи деҳқонлар учун ҳам қулай бўлиши керак. Шунинг учун ҳам деҳқон бозорларини шаҳарнинг қишлоқ–хўжалик маҳсулотларини етиштирувчи туманлар билан боғловчи катта кўчалар яқинида жойлаштиришни тавсия этамиз (22, 23–расмлар). Лекин,   Самарқанд шаҳридаги барча бозорлар ҳам шундай кўчалар ёқасида жойлашмаган. Мисол учун Темир–йўл бозорини олиб қарайлик. Бу бозор йирик Беруний ва Рудакий кўчалари чорраҳасида жойлашган бўлса–да, аммо бу кўчаларнинг иккаласи ҳам бозорни қишлоқ–хўжалиги маҳсулотларини етиштирувчи ҳудудлар билан боғлай олмайди. Бозорга маҳсулотлар айланма йўллар орқали ёки умуман шаҳардаги бошқа бозорлардан олиб келинмоқда ва оқибатда нарх–наво бошқа бозорлардагига нисбатан бирмунча юқори.

23–расм. Самарқанд шаҳри Сиёб бозори иншоотларининг интерьери.

Шундай қилиб, шаҳарлариздаги деҳқон бозорлари тармоғини тўлақонли ташкил қилишда ечимини кутаётган қуйидаги муаммолар аниқланди:
· Шаҳар ҳудуди бўйлаб, деҳқкон бозорлари тармоқларининг нотекис жойлашуви;
· Деҳқкон бозорлари хизмат кўрсатиш радиусларининг меъёрлардан катталиги;
· Баъзи деҳқон бозорларининг қишлоқ–хўжалик маҳсулотларини етиштирадиган ҳудудлар билан боғловчи шаҳар кўчаларининг яқинида жойлашмаганлиги.
Бозорлар қурилиши ҳам кейинги йилларнинг муҳим белгиси сифатида бир мўъжаз таҳлил назаридан ўтгазишга лойиқдир. Самарқанд шаҳрида яқин–яқингача 3 та бозор мавжуд бўлган. Ҳозир эса уларнинг сони 10 дан ошиб кетди. Сиёб туманидаги кечги бозор, Даҳбед бозори, Боғишамолдаги “Мармар”, “Сартепа”, Темур–йўлдаги Вогзал, Дамариқ деҳқон бозорларининг меъморий ечимлари бир–бирига асло ўхшамайди. Бирида мармар тош, бирида темир қурилмалар, яна бошқасида ғишт кўпроқ ишлатилганлиги туфайли ҳар қайсининг қиёфаси ўзига хос. Ургут, Тайлок, Даҳбет, Исмоил Бухорий, Челак, Пойариқ, Иштихон, Каттақўрғон бозорлари ҳам янгитдан қурилган, ёҳуд қайта таъмирланиб қулайлаштирилган (24, 25–расмлар).

24–расм.андижондаги деҳқон бозорининг ички кўриниши.

Қисқа вақт ичида Самарқанд шаҳрида бир қатор янги бозор иншоотлари қурилиб эскилари қайта тикланди. Кўпчилик савдо бинолари, тарзлари, фасадининг архитектураси қайта ишланди. Улар қаторида шаҳарнинг эски “ГУМ” биноси ҳам мавжуд. Собиқ Иттифоқ даврида баланд икки қаватлик қилиб катта майдонга қаратиб қурилган бу бинонинг тарзи буткул янгиланиб замонавий пластик материал билан қопланди. Бироқ, унинг архитектураси аввалгисидан ҳам ёмон қиёфага кириб қолди. Фасад композицияси ва ранги ўта паст савияда бажарилган. Шунча куч ва маблағ сарфланиб ишланган катта ҳажмдаги янги фасад нафақат Самарқанд, балки бутун Республика архитектурасига ҳам номуносибдир. Бундай қўпол хатолардан архитекторлар яхши ўгит олмоғи зарур.

25–расм. Қўқон шаҳридаги деҳқон бозорининг олд кўриниши.

Мустақиллик йилларида Самарқанд шаҳри кўчаларига юзланган айрим бинолар тарзига ёрқин иссиқ ёки совуқ ёрқин ранглар берила бошланди. Бунда ҳам хорижий архитектуранинг таъсири сезилиб турибди. Иқлимининг ўзи ўта иссиқ бўлган Самарқанд шаҳри учун бино тарзларининг янада иссиқ (қизил, тўқ қизил, сариқ, лимон) рангларга бўялишини мутлоқо ортиқча деб ҳисоблайман. Ёрқин совуқ рангларнинг кўпайиши ҳам мақсадга мувофиқ эмас. Айрим биноларга фақат акцент бериш мақсадидагина Самарқандга хос феруза рангини қўллаш мумкин. Бундан ташқари, бино тарзи шимол тарафга, яъни сояга ориентацияланган бўлса унга нисбатан илиқроқ ранг, агар жануб ёки ғарбга, яъни офтобга қаратилган бўлса совуқроқ ранглар берса бўлади. Бинонинг курсиси ёки ерга яқин қисмларини тўқроқ рангларга бўяш одатдандир. Умуман ранглар масаласида ранггшунос мутахассислар маслаҳатини олиш мақсадга мувофиқдир. Бироқ, бир нарса аниқки, иссиқ иқлимли ўлкалар архитектурага Самарқанд шаҳрининг айрим бинолари бўялганидек ўта иссиқ рангларни қўллаш бу хатоликдир [25] (26–расм).

26–расм. Самарқанд шаҳри Сиёб бозори.

Бозорлар қурилишига ҳам янгилик киритилиши керак, айниқса деҳқон бозорларига. Ҳозирги деҳқон бозорларида савдо қилишда маҳсулот қўйиш жойлари ё жуда паст, яъни ер сатҳида ёки жуда баланд жойлашган. Натижада сотиладиган маҳсулотларни тўлиқ ва яхши кўриш қийин. Демак, очиқ савдо расталарини савдогар ва харидор эргономикаси ва экологиясига мослаштиришимиз зарур. Деҳқон бозорлари ва саноат моллари бозорлари учун ягона тизимли, бироқ кўп қиррали анъанавий услубларда лойиҳалар ишланиши лозимки, бозорлар қурилиши улар асосида босқичма–босқич тарзда комплекс амалга оширилсин. 
Мустақиллик даври бозорларининг архитектураси ҳатто шаҳарларимиз меъморий қиёфасини белгилаб бермоқда, улар ўзига хос миллий анъаналар асосида яратилмоқда, уларнинг архитектурасида янги тектоник ва пластик заманавий услуб ва воситалар қўлланилиб, замонавий қурилиш ва пардоз материаллари билан бадиий бойитилмоқда [14] (26–расм).

27–расм. Самарқанд шаҳри Сиёб бозоридаги Шодиёна савдо иншооти

Шу билан бирга айрим савдо бинолари ва магазинларнинг иссиқ иқлими ва тарзлари ва пардозлари Республикамиз шароитига буткул мос келмайдиган ўта ёрқин қизил ва сариқ ранглар билан пардозланмоқдаки, булар миллий анъаналаримизга буткул зиддир.
Бозорларнинг усти ва тарзларини кўпрок зангори, мовий ранглар билан безаш мақсадга мовуфиқдир.
Бозорлар шаҳарни боғлаб турувчи асосий шоҳ кўчалар, йирик савдо иншоотлар мажмуаси ва турар жой массивлари, темир йўл ва автовокзаллар яқинида ва микрорайонлар марказида жойлаштирилмоқда.
Деҳқон бозорлари халқимиз ижтимоий–иқтисодий ҳаётида муҳим аҳамиятга эга. Бу ҳақда Республикамиз Президенти И.А. Каримов шундай деган эди: "Барчамизга яхши маълумки, ҳаётимизда, рўзғоримизда, турмуш тарзимизда, ҳар қайси оила, ҳар қайси инсоннинг турмуш тарзида бозорнинг ўрни катта. Деҳқон бозорлари нафақат деҳқон ўз маҳсулотини сотадиган жой, аслида деҳқон бозорлари биз тасаввур этганимиздан ҳам кенгрок мазмунга эга. биз бозорларимизда қадимий анъаналарнинг тикланиши, яъни улар одамларнинг муомала маркази бўлиб қолиши тарафдоримиз" [1].
Ҳақиқатдан ҳам, деҳқон бозорларида халқимизнинг энг юксак қадриятлари мужассамлашган. Деҳкон бозорлари архитектурасини халқимизнинг турмуш тарзи ва даражасини ўзида акс эттирган ҳолда кўриш ва қиёслаш мумкин. Шу туфайли деҳқон бозорларини янада ривожлантириш, хусусан деҳқон бозорлари меъморчилигини янги поғоналарга кўтариш бугунги куннинг долзарб вазифасига айланди. Ўз навбатида деҳқон бозорларини  ривожлантиришда савдо расталари меъморчилигини ҳам четлаб ўтиб бўлмайди (28–расм).

28–расм. Наманган шаҳридаги Жаҳон бозори.

Савдо расталарининг деҳқон бозорлари фаолиятини ташкил қилишидаги улуши жуда салмоқли. Расталар харидорлар ва савдо аҳли ўртасидаги ўзаро мулоқот, савдо сотиқни амалга оширишда кўмак берувчи меъморий восита хисобланади. Шу жиҳатдан улар қулай ва ихчам бўлиши керакки, бу деҳқон бозорларидаги савдо муносабатларини амалга оширишда муҳим аҳамият касб етади (29–расмлар).

29–расм.  

Афсуски, ҳозирги давр мавжуд савдо расталарига таъриф берганда ижобий фикрларни билдириб бўлмайди. Савдо аҳлининг бозор расталаридан кўра очиқ майдонларда маҳсулотни ёйиб савдо–сотиқ ишларини амалга оширишни афзал кўраётганлигини бунга мисол тариқасида келтириш мумкин. Расталар ишини яхшилаш учун, авваломбор уларнинг баландлигини қайта кўриб чиқиш мақсадга мувофиқдир. Шу ерда бир нарсани таъкидлаб ўтиш жоизки, бугунги кунда деҳқон бозорларини лойиҳалашда фойдаланиб келинаётган қўлланма [20] ва тавсияномалар [22] Собиқ Шўролар тузуми даврида мамлакатнинг шимолий географик зоналаридаги шаҳарлар учун мўлжалланган. Уларда Собиқ Иттифоқнинг жанубидаги иссиқ ва қуруқ иқлимли ўлкаларнинг ўзига хос хусусиятлари эътиборга олинмаган [9].
Масалан, савдо расталарининг ўлчамларини олиб кўрайлик (2–жадвал)
2–жадвал. Савдо расталарининг ўлчамлари (метрда)
	Маҳсулот турлари
	Узунлиги, м
	Ени, м
	Полдан баландлиги, м

	Сабзавотлар, кўкатлар, мевалар, полиз экинлари
	1,20
	0,80
	0,90

	Гўшт ва гўшт маҳсулотлари
	1,00
	0,80
	0,90

	Сут вас ут маҳсулотлари
	0,80
	0,80
	0,90



Юқорида келтирилган жадвалда кўриниб турибдики, барча турдаги маҳсулотлар сотувига ихтисослашган расталар баландлиги 0,9 м қилиб белгиланган. Амалиётда ҳам ушбу меъёрлардан фойдаланиб келинмоқда, яъни Республикамизда аксарият деҳқон бозорларидаги расталар баланлигини 0,9–1,0 метр ташкил қилади. Лекин кузатишларимиз ва социологик савол жавоблар натижалари бундай баландликдаги расталар савдо–сотиқ қилиш учун қулай эмаслигини,  қолаверса халқимиз анъаналарига ҳам монанд эмаслигини кўрсатади.
Маълумки, Шарқ бозорларида савдо аҳлининг харидорларга маҳсулотни таърифлаб кўз–кўз қилиши одатий бир ҳолатдир. Ҳар бир сотувчи ўз маҳсулотини харидорга кўрсатиши, тарозига тортиши ва идишга солиб бериши учун тикка ҳолатда бўлиши зарур, унинг ўтириб бу ишларни амалга ошириши мушкул. Энди сотувчиларнинг иш куни эрталаб соат 5–6 лардан бошланиб кечқурун соат 19–20 гача давом этишни инобатга олсак, уларга қанчалик куч-ғайрат, чидам, ирода керак бўлишини кўз олдимизга келтиришиимз мумкин.
Фикримизча,  муаммонинг ечимини  топишнинг  қулай  йўли  бу  савдо расталари баланлигини 0,5 метргача пасайтиришдир. Ҳисоб–китоблар натижалари шуни кўрсатадики, ушбу баланликдаги расталар сотувчиларнинг ўз вазифасини бажариши учун қулайдир. Бундай ҳолатда сотувчиларнинг ўрнидан туришига ҳожат қолмайди, жойида ўтириб ҳам ўз маҳсулотини харидорга кўрсатиши, тортиши ва идишларга жойлаб бериши мумкин бўлади (30–расм).

30–расм. Самарқанд шаҳрининг “Крытый рынок” бозори

Масаланинг яна бир томони шундан иборатки, перспектива қонунларига биноан кўриш нуқтасидан маълум бир масофада, ерга нисбатан параллел жойлашган текислик юқорига қанчалик кўтарила борса унинг юзасини кўриш бурчаги шунчалик қисқара боради ва охир–оқибатда горизонтга етиб бу бурчак 0 га тенг бўлади.
Шу қонуниятдан келиб чиқиб, шуни айтиш мумкинки, деҳқон бозорларидаги савдо расталари қанча баланд бўлса ундаги маҳсулотларни кўриш, танлаш ва визуал қабул қилиш харидор учун шунча қийинчилик туғдиради. Баландлиги 0,9 метр бўлган растадаги маҳсулотларни харидор раста юзасига нисбатан 28–56 градус бурчак остида кўради. Бундай ҳолатда харидорнинг раста устидаги маҳсулотларни визуал аниқ кўриши қийинроқ бўлади. Агар расталар баландлиги 0,5 метргача туширилса маҳсулотларни харидор раста юзасига нисбатан 41–68 градус бурчак остида кўриш имкониятига эга бўлади. Бу эса олдингисига нисбатан 21 %–46 % яхшироқ демакдир.
Шунингдек, савдо расталари баландлигининг қискаришига, қурилиш материалларини тежашга ҳам олиб келади. Ҳисоб–китоб натижалари шуни кўрсатадики, агар раста баландлиги 0,5 метрга пасайтирилса раста деворлари қурилишига сарфланадиган харажатлар ҳажми 55 % га камаяр экан [14].
Савдо расталарининг 0,5 метрдан паст бўлиши ҳам унчалик мақсадга мувофиқ емас. Биринчидан, у сотувчи учун янги қийинчиларни вужудга келтирса, иккинчидан гигиеник ва экологик талаблар бунга йўл қўймайди.
Хуллас, деҳқон бозорларидаги савдо расталарининг баландлиги 0,5 метргача пасайтириш қуйидаги қулайлик ва сарф харажатларнинг қисқаришига имконият яратади: 
· сотувчиларнинг ўтирган ҳолатда савдо ишларини амалга оширишига имконият яратилади;
· харидорнинг растадаги барча турдаги маҳсулотларни визуал қабул қилишини осонлаштиради;
· расталар қурилиши сарф–харажатларнинг кескин қисқаришига олиб келади.
Деҳқон бозорлари учун усти ёпиқ, атрофлари очиқ бўлган "Каппон" услубидаги бозорлар архитектурасини таклиф қиламиз. Бундай бозорлар устини ёпиш учун энг замонавий темирбетон гумбазлар: пўлат фибробетон ясси эгриланадиган ва чокида эгриланадиган элементлардан йиғилган гумбазлар ҳамда тахлама гумбазлардан иборат конструкцияли ечимларга эга бўлган тектоник кўринишли бозорлар архитектурасини таклиф қиламиз (диссертациянинг 31, 32, 33–расмларига қаранг).

31–расм. Деҳқон бозорлари учун таклиф этилаётган тахлама гумбаз констректив ечими (СамДАҚИ ишланмаси).

32–расм. Ёпиқ бозорлар учун таклиф этилаётган йиғма гумбазлар конструкциялар (СамДАҚИ ишланмалари).

33–расм. Самарқанд шаҳридаги Сиёб бозори иншоотларининг конструкциялари



III–боб хулосаси

1. Бугунги кунда жаҳон миқёсидаги бозорлар ўз қамров даражасига қараб маҳаллий, минтақавий ва жаҳон бозорларига бўлинади. Ўзбекистоннинг Мустақиллик йилларида Республика ҳудудида маҳаллий ва минтақавий бозорлар шаклланиши кузатилмоқда. Келажакда иқтисодиёт ўсган сари бозорлар ва савдо биноларининг турлари кўпайиб боради, чунки сотиладиган товарлар ва харидорларга кўрсатиладиган хизматлар турига караб хилма хил бўлиши кузатилмоқда.
2. Ҳар бир мамлакат ва ўлка бозорлари, улардаги савдо иншоотларининг меъморий ечимлари уларнинг иқлим шароити, иқтисодий мавкеи, географик ўрни, савдо ва меъморчилик соҳасидаги анъаналари билан боғлик ҳолда шаклланади. Ҳозирда кўпроқ усти ёпиқ бозорлар ривожланмоқда. Ҳозирги кун бозорлари сотиладиган махсулот турларига кўра деҳқон бозори, буюмбозори, улгуржи бозорлар, мол бозори, қурилиш ашёлари бозори, машина бозорлари каби асосий турларга бўлинган. Мустақиллик даври бозорларининг архитектураси ҳатто шаҳарларимиз меъморий қиёфасини ҳам белгилаб бермоқдақи, улар ўзига хос миллий анъаналаримиз асосида яратилмоқда, уларнинг архитектурасида янги замонавий услуб, тектоник ва пластик воситалар қўлланилиб, замонавий қурилиш ва пардоз материаллари билан бадиий бойитилмоқда.
3. Шу билан бирга айрим савдо бинолари ва магазинларнинг тарзлари ва пардозлари иссиқ иқлимли Республикамиз шароитига буткул мос келмайдиган ўта ва ёрқин қизил ва сариқ ранглар билан пардозланмоқдаки, улар миллий анъаналаримизга буткул зиддир. Бозорларнинг том усти ва тарзларини кўпроқ зангори, мовий ранглар билан безаш мақсадга мувофиқдир.
4. Деҳқон бозорлари учун усти ёпик, атрофлари очиқ бўлган "Каппон" услубидаги бозорлар архитектурасини таклиф қиламиз. Бундай бозорлар устини ёпиш учун энг замонавий темирбетон гумбазлар: пўлат фибробетон ясси эгриланадиган ва чокида эгриланадиган элементлардан йиғилган гумбазлар ҳамда тахлама гумбазлардан иборат конструкцияли ечимларга эга бўлган тектоник кўринишли бозорлар архитектурасини таклиф киламиз.
5. Бозорлар иншоотларини замонавий хорижий ва ватанимиз тарихий тажрибаларидан келиб чиққан ҳолда шаҳарларни боғлаб турувчи асосий шоҳ–кўчалар, йирик савдо иншоотлари мажмуалари ва турар жой массивлари, темир–йўл ва автовокзаллар яқинида жойлаштирилиши кўзда тутилмоқда ва буни шаҳарсозлик нуқтаи назаридан энг ишончли ва самарали ечимлардан бири деб ҳисоблаш мумкин.




















ЯКУНИЙ ХУЛОСА, ДИССЕРТАЦИЯНИНГ АСОСИЙ НАТИЖАЛАРИ ВА ТАКЛИФЛАР

Диссертациянинг асосий илмий натижалари ва таклифлар:
1. Ўзбекистонда тарихий шаклланиш жараёнини ўрганиш асосида қуйидагилар аниқланди:
· IХ–Х асрлардан бошлаб Ўрта Осиё шаҳарлари ва шаҳар атрофи мавзеларида ўзига хос шарқона бозорлар тизими шаклланган. Шаҳар ичидаги чорраҳалар, чорсулар, шаҳристон кўчалари, регистонлар, рабодлар ҳудуди, маҳалла ва гузарлардаги бозорлар шаҳар дарвозалари қошида жойлашган бозорлар билан шаҳар кўчалари, майдонлар ва дарвозалар орқали бирикиб кўп тармоқли бозорлар тимини ташкил қилган. Бу тизим шаҳар режасида турли–туман савдо иншоотлари: чорсулар, тимлар, тоқлар, каппонлар, расталар, дўконлар, ҳунармандчилик устахоналари ва карвон саройлардан, шунингдек, бозоргоҳ ва растагоҳлардан таркиб топган.
· Шаҳар ички ва дарвозалар қошидаги бозорлардан ташқари ярмаркалар услубида ишловчи туманлараро ва халқаро бозорлар ҳам бўлганки, улар ташқи бозорлар тизимини ташкил қилган. Бундай бозорлар, одатда, Буюк Ипак йўли бўйлаб жойлашган аҳоли мавзеларида шаклланиб, ҳафтанинг аниқ кунлари ёки йилнинг айрим фаслларидагина фаолият кўрсатган.
2. Тарихий бозорлар ва савдо биноларининг классификацияси ва турлари, уларнинг меъморий ечимлари тадқиқ қилиниши натижасида:
· тарихий савдо биноларининг меъморий шаҳарсозлик типологияси ишлаб чиқилди (диссертациянинг 1.2. параграфига қаранг );
· Ўзбекистоннинг иссиқ–қуруқ иқлимини эътиборга олган ҳолда бозорлардаги савдо бинолари ва иншоотларининг меъморий ечимлари ёпиқ ҳолда, ярим ёпиқ ва очиқ тарзда шакллантирилганлиги аниқланди;
· ёпиқ савдо биноларига чорсу, тим, тоқ ва ёпиқ савдо кўчалари кирса, ярим ёпиқ савдо шаклларига дўконлар, растагоҳлар, каппонлар кирган. Очиқ савдо шакллари эса мавсумий бозоргоҳларда очиқ савдо ҳудудларида ташкиллаштирилган. Усти ёпиқ узун савдо кўчалари, яъни тимлар (масалан, Амир Темурнинг Самарқандда, Шоҳрухнинг Ҳиротда қурдирган савдо кўчалари), тимлар ва карвон–саройлар муштараклигидаги бозорлар мажмуалари (масалан, Хивадаги Оллоқулихон тими ва карвон–саройи) ҳам шаклланган. Мавсумий фаолият кўрсатувчи усти очиқ савдо майдонлари–“бозоргоҳ”лар ҳам ташкил қилинган.  Бундай бозоргоҳдарнинг аксарияти асосан ёз пайтлари фаолият кўрсатган.
· бозорларда сотиладиган маҳсулот (молларнинг) турлилиги эса савдо бинолари типологиясининг хилма–хиллигини келтириб чиқарган.   Бозорлар   шаҳар кўчаларининг кесишган жойларида савдо бинолари эса гавжум шаҳар кўчалари бўйлаб жойлашган.
3. Собиқ Иттифоқ даври ва Мустақиллик йиллари савдо биноларининг меъморий хусусиятларини ўрганиш, замонавий бозорлар ва савдо иншоотлари меъморий–режавий, композициявий ва бадиий ечимларини таҳлил қилиш асосида қуйидагилар аниқланди:
· Савдо биноларининг типологияси турли–туман: оддий дўкон, раста ва киоскалардан тортиб, катта универсал магазинлар ЦУМ, ГУМ, супермаркетлар, савдо магазинлари, махсус товарлар ва йирик маҳсулотлар сотишга мўлжалланган магазинлардан иборат. Бундай магазинлар аҳоли яшаш жойларидан тортиб, то микрорайонлар, турар жой ва шаҳар марказларида, жамоат транспортлари бекатлари қошида, магистрал кўчалар, пиёда савдо кўчаларида жойлаштирилган. Яшаш учун керак бўладиган ҳар кунги озиқ–овқат маҳсулотлари микрорайонлар ичидаги магазинларда аҳолига яқин жойлашган. Экзотик характердаги маҳсулотлар эса туман ёки шаҳар марказларидаги махсус савдо биноларида шаклланган.
· Савдо иншоотларининг архитектураси бир, икки ва ундан кўп, ўрта қаватли биноларга эга бўлиб, асосан ихчам, ёки фронтал тарзли ҳажмий режавий композицияларда ишланган. Уларнинг меъморий ечимлари шаҳар кўчалари архитектурасининг шакллантиришга фаол қатнашиб, муҳим аҳамият касб этиши анъана тусига кирган.
· Бугунги кунда жаҳон миқёсидаги бозорлар ўз қамров даражасига қараб маҳаллий, минтақавий ва жаҳон бозорларига бўлинади. Ўзбекистоннинг Мустақиллик йилларида Республика ҳудудида маҳаллий ва минтақавий бозорлар шаклланиши кузатилмоқда. Келажакда иқтисодиёт ўсган сари бозорлар ва савдо биноларининг турлари кўпайиб боради, чунки сотиладиган товарлар ва харидорларга кўрсатиладиган хизматлар турига караб хилма хил бўлиши кузатилмоқда.
· Ҳар бир мамлакат ва ўлка бозорлари, улардаги савдо иншоотларининг меъморий ечимлари уларнинг иқлим шароити, иқтисодий мавкеи, географик ўрни, савдо ва меъморчилик соҳасидаги анъаналари билан боғлик ҳолда шаклланади. Ҳозирда кўпроқ усти ёпиқ бозорлар ривожланмоқда. Ҳозирги кун бозорлари сотиладиган махсулот турларига кўра деҳқон бозори, буюмбозори, улгуржи бозорлар, мол бозори, қурилиш ашёлари бозори, машина бозорлари каби асосий турларга бўлинган. Мустақиллик даври бозорларининг архитектураси ҳатто шаҳарларимиз меъморий қиёфасини ҳам белгилаб бермоқдақи, улар ўзига хос миллий анъаналаримиз асосида яратилмоқда, уларнинг архитектурасида янги замонавий услуб, тектоник ва пластик воситалар қўлланилиб, замонавий қурилиш ва пардоз материаллари билан бадиий бойитилмоқда.
· Деҳқон бозорлари учун усти ёпик, атрофлари очиқ бўлган "Каппон" услубидаги бозорлар архитектурасини таклиф қиламиз. Бундай бозорлар устини ёпиш учун энг замонавий темирбетон гумбазлар: пўлат фибробетон ясси эгриланадиган ва чокида эгриланадиган элементлардан йиғилган гумбазлар ҳамда тахлама гумбазлардан иборат конструкцияли ечимларга эга бўлган тектоник кўринишли бозорлар архитектурасини таклиф киламиз.
· Бозорлар иншоотларини замонавий хорижий ва ватанимиз тарихий тажрибаларидан келиб чиққан ҳолда шаҳарларни боғлаб турувчи асосий шоҳ–кўчалар, йирик савдо иншоотлари мажмуалари ва турар жой массивлари, темир–йўл ва автовокзаллар яқинида жойлаштирилиши кўзда тутилмоқда ва буни шаҳарсозлик нуқтаи назаридан энг ишончли ва самарали ечимлардан бири деб ҳисоблаш мумкин.
4. Тарихий бозорлар–савдо биноларидан замонавий меъморчиликда фойдаланиш бўйича қуйидаги таклифлар ишлаб чиқилди:
· Мавжуд тарихий биноларни замонавий мақсадларда фойдаланиш учун биринчи навбатда тарихий обидани янги замонавий функцияга мослаштириш лойиҳаси ишлаб чиқилиши лозим. Обидани янги хизмат функниясига мослаттиришда асосан куйидаги омиллар эътиборга олиниши тавсия этилади. Биринчидан, меъморий ёдгорлик жойлашган муҳитда ҳаётнинг қайси хизмат турларини ташкил қилишга зарурият борлигини аниқлаш керак. Сўнгра ёдгорликнинг, яъни бинонинг дастлабки функциявий моҳияти, ҳажмий–режавий, композицион тузилиши ва меъморий имкониятлари ушбу заруриятларнинг кўпроқ қайси бирига мос тушиши, шу функцияларнинг қайси бири ҳам ёдгорлик учун, ҳам шаҳарсозлик ва ижтимоий хаёт учун самарали бўлишлигини ўйлаб кўриш лозим. Бунда ёдгорликнинг режавий тузилиши, тарҳи, тарзи аа ички кўриниши, асосий қурилмаларнинг қай даражада сақланганлик хусусиятлари аниқловчи шартлар бўлиб хизмат қилади. Янги танланган функциянинг бино меъморий–режавий тузилишига салбий таъсир кўрсатмаслиги, бинонинг ҳар жиҳатдан яхши мустаҳкам сақланишига самарали фойда келтирилиши лозим. Янги функция ёдгорлнкнинг қурилмаларига, бадиий ва тарихий–ижтимоий моҳиятига, бино ички ва ташқи муҳитига зарар эткизмаслиги керак. Ушбу талаблардан келиб чиқиб тарихий бозорлар, савдо–сотиқ иншоотларини, яъни тоқ, тим ва чорсуларни ўз навбатида замонавий савдо корхоналари–савдо марказлари, магазинлар, савдо дўконлари, расталари, халқ амалий санъати ва тасвирий санъат асарлари кўргазмаларига мослаштиришни таклиф этамиз.
· Бозорлар савдо иншоотларининг келажаги шаҳарсозлик ва архитеектуравий тараққиёт йўллари очиб берилди.

1-pacm. STuru Xuroit CaBlio Mapka3uHUHT 611 xoHanapu[28].




image15.jpeg
cMm. “C. City North EDSA” Casno Mapka3zuHUHT oJi KypuHunm[28]

19-pacm. Camapyano waxpu Cuéb 6030pu UHUOOMNAPUHUHZ UHMEDbEPU.

21-pacm. Kyxon waxpuoazu 0exxon 6030puHunz 010 KypuHumu. .

22-pacm.. Camapxano waxpu Cuéb 6030pu.

23-pacm. Camaprano waxpu Cuéb 6ozopuoazu Illoduéna casdo unuoomu.

26- pacm. Towxenmoazu Onoti 6030punUH2 UIKU KYPUHUULU.

27-pacm. Camaprano waxpununz « Kpeimolii poiroky» 6030pu

30-pacm. Enux 603opnap yiyn maxnugh smunaémzan iiuema eym0asiap KOHCMpYKyusiap

g (CamJTAKH uunanmanapu) [15].

JKormamras (12-pacm).

12-pacm. Camapkano ea Lllaxpuca6s wayapnapuoazu mapuxuii opcynapnune mapxuii edumnapu.

a-Camapkano wopcycu; 6-Illaxpuca6s Yopcycu.




